
Bwriedir yr wybodaeth a ddarperir yn y Diweddariad ar Gyllid i fod yn ganllaw yn unig. 
Cysylltwch â'r cyllidwyr yn uniongyrchol i wirio am gymhwysedd i'r cyllid. 

Trwy gydol y diweddariad hwn, ceir dolenni i wefannau allanol. Er y gwnawn bob ymdrech i sicrhau bod y dolenni hyn yn gywir, yn gyfoes ac yn berthnasol, ni all Cyfoeth Naturiol Cymru gymryd cyfrifoldeb dros dudalennau allanol. 

I'n helpu i sicrhau bod y diweddariad hwn mor ddefnyddiol â phosibl, cwblhewch yr arolwg byr hwn … 

Cynnwys: 

· Y Newyddion Diweddaraf ynglŷn â Chyllid a'r Sector 

· Beth sy'n Newydd? 

· Cyllido Torfol a Chodi Arian Ar-lein 

· Elusennau, Ymddiriedolaethau a Sefydliadau 

· Cyllid Llywodraeth Cymru, Cyllid Llywodraeth Ganolog a Chyllid Ewropeaidd 

· Cyllid gan y Loteri 

· Cymorth ac Adnoddau Defnyddiol 

Y Newyddion Diweddaraf ynglŷn â Chyllid a'r Sector …
Camau gweithredu i wella ansawdd yr aer yng Nghymru 
Mae Lesley Griffiths wedi llunio cynnig i helpu i wella ansawdd yr aer yng Nghymru: Mae'r nod o sicrhau y bydd Cymru yn wyrddach ac yn iachach wrth i ni ailadeiladu ein heconomi yn sgil y pandemig COVID-19 yn golygu y bydd yn rhaid i ni wneud newidiadau sylweddol i'n ffyrdd o fyw a'n diwydiannau fel y gall pob cymuned yng Nghymru anadlu aer glân. Heddiw, byddaf yn cyhoeddi ein cynigion mewn Papur Gwyn i hybu'r gwaith o ddatblygu Deddf Aer Glân i Gymru. 
Byrddau iechyd i dderbyn cyllid ychwanegol i gwblhau rhaglen gwerth £17 miliwn o gynlluniau paneli ffotofoltäig solar ac effeithlonrwydd ynni 
Bydd tri bwrdd iechyd yn derbyn gwerth mwy na £10 miliwn mewn cyllid gan Lywodraeth Cymru eleni, a'r flwyddyn nesaf, ar gyfer gosod mesurau ynni solar newydd ac i'w helpu i wella effeithlonrwydd ynni ar draws eu hystadau, er mwyn arwain at arbedion carbon ac arbedion ariannol. Gallwch ddod o hyd i ragor o wybodaeth yma. 
Llwybr hirdymor Cymru i leihau allyriadau hyd at 2050 a chyngor y Pwyllgor ar y Newid yn yr Hinsawdd 
Mae'r Pwyllgor ar y Newid yn yr Hinsawdd wedi cyhoeddi ei adroddiad cynnydd ar gyfer Cymru a'i gyngor ar gyfer llwybr allyriadau Cymru hyd at 2050. Gan ddefnyddio'r data diweddaraf hyd at 2018, mae'r Pwyllgor ar y Newid yn yr Hinsawdd yn cydnabod bod Cymru ar y trywydd iawn i fodloni Cyllideb Garbon 1 (2016-20) ar yr amod nad yw allyriadau wedi cynyddu yn ystod 2019 a 2020. 
 Gallwch ddod o hyd i ragor o wybodaeth  yma. 
Galwad am dystiolaeth i lywio'r adolygiad o ddull CNC o reoleiddio saethu a dal adar gwyllt yng Nghymru 
Mae Cyfoeth Naturiol Cymru yn cynnal adolygiad o sut yr ydym yn rheoleiddio saethu a dal adar gwyllt a dinistrio eu hwyau a'u nythod. Mae gan holl adar gwyllt Cymru warchodaeth gyfreithiol. Mae gan CNC nifer o bwerau i awdurdodi eraill i ladd neu gymryd rhywogaethau penodol o adar gwyllt at ddibenion penodol, er enghraifft er mwyn atal niwed difrifol i gnydau, da byw neu bysgodfeydd, i warchod iechyd neu ddiogelwch y cyhoedd, neu i warchod rhywogaethau eraill o fywyd gwyllt. 

Dolen i'r alwad am dystiolaeth 
Dyddiad cau: 27 Ionawr 2021 
Cynhadledd Partneriaeth Bioamrywiaeth Cymru – 23-27 Tachwedd 2020 
Diolch yn fawr iawn i bawb a fynychodd y gynhadledd ac a gyfrannodd ati, gan sicrhau ei llwyddiant fel modd o gyfnewid syniadau, rhannu gwybodaeth, trafod a rhwydweithio. 
 
Gwerthuso'r gynhadledd: 
Maes o law, bydd trefnwyr y gynhadledd yn anfon arolwg ar-lein byr at bawb a ddaeth iddi er mwyn casglu adborth ar y digwyddiad. Mae Partneriaeth Bioamrywiaeth Cymru yn gwerthfawrogi eich adborth er mwyn sicrhau y bydd digwyddiadau cynadleddau'r dyfodol yn berthnasol ac yn ysgogol ac yn diwallu anghenion ymarferwyr. 

Sylwer: mae pob un o sesiynau'r gynhadledd ar gael ar wefan Partneriaeth Bioamrywiaeth Cymru er mwyn i chi ddal i fyny ar unrhyw sesiwn a fethwyd gennych, neu yr hoffech ei gwylio eto. 
· Ariannu Adferiad Natur yn y DU – cynnig ar gyfer gosod natur ar drywydd ariannol cynaliadwy yn 2021 
· Lansiwyd Ariannu Adferiad Natur yn y DU yn ystod y Gynhadledd Cyllid a Buddsoddiad Cyfalaf Natur ym mis Tachwedd. 
Lluniwyd map trywydd sy'n amlinellu cynnig ar y cyd rhwng y Green Finance Institute, Finance Earth a’r Broadway Initiative ar gyfer sut y gall y DU weithredu yn ystod 2021, yn ystod y cyfnod cyn y 26ain Gynhadledd Partïon Confensiwn Fframwaith y Cenhedloedd Unedig ar y Newid yn yr Hinsawdd (COP26), i sicrhau bod y gwaith o adfer natur wedi'i osod ar sylfaen ariannol gynaliadwy. Nod y map trywydd yw sicrhau buddsoddiad mewn natur gan y sector preifat, ac mae'n galw ar Lywodraeth y DU i gymryd camau pendant i sicrhau buddsoddiad preifat ar raddfa fawr yn y gwaith o adfer natur ledled y DU. Mae'r cynnig yn galw am lunio cynllun strategol ar gyfer ariannu atebion sy'n seiliedig ar natur ar fyrder er mwyn bodloni'r ymrwymiadau a wnaed i adfer ein hecosystemau. 
Ymgynghoriad ar ‘Gynllun Gweithredu Cenedlaethol Diwygiedig y DU ar gyfer Defnyddio Plaladdwyr  yn Gynaliadwy (Cynhyrchion Gwarchod Planhigion)’ 
Mae DEFRA, Llywodraeth Cymru, Llywodraeth yr Alban a Chynulliad Gogledd Iwerddon wrthi'n ymgynghori ar gynllun diwygiedig ar gyfer defnyddio plaladdwyr yn gynaliadwy. 
Nod y Cynllun Gweithredu Cenedlaethol diwygiedig yw lleihau risgiau ac effeithiau plaladdwyr ar iechyd dynol a'r amgylchedd. Ar yr un pryd, mae'n anelu at sicrhau y rheolir plâu ac ymwrthedd i blaladdwyr yn effeithiol. 
Mae'r cynllun yn cefnogi'r canlynol: 
•    rheoleiddio i ddiogelu ein hiechyd a'n hamgylchedd 
•    datblygu dull integredig o reoli plâu a hybu ei ddefnydd 
•    defnyddio plaladdwyr mewn modd diogel a chynaliadwy 
•    lleihau'r risgiau sy'n gysylltiedig â defnyddio plaladdwyr drwy wella metrigau a dangosyddion. 

Am fwy o wybodaeth, ewch i'r wefan  
Dyddiad cau'r ymgynghoriad: 26 Chwefror 2021. 
Beth sy'n Newydd? 
Cronfa Gwydnwch Trydydd Sector Cymru – Cam 2 – cymorth newydd 
Cyllid newydd i roi cymorth goroesi ac adfer i fudiadau gwirfoddol yng Nghymru yn ystod y pandemig COVID-19. Mae'r gronfa'n rhan o'r pecyn cymorth gwerth £24 miliwn a gyhoeddwyd gan Lywodraeth Cymru a bydd yn cynnwys cyfuniad o 75% o grant, a 25% o fenthyciad di-log, i ddechrau, tuag at gostau gwariant refeniw parhaus, gan gynnwys cyflogau. Gall mudiadau wneud cais am hyd at £100,000. Mae'r gronfa wedi'i rhannu'n dri maes: Goroesi, Gwella ac Arallgyfeirio. 

Cronfa Adfer y Gwasanaethau Gwirfoddol 

Cynllun grant ar gyfer mudiadau gwirfoddol sy'n darparu cymorth hanfodol yn ystod argyfwng y coronafeirws. Nod y gronfa hon yw cefnogi adferiad teg a chyfiawn ar gyfer pobl yng Nghymru. Mae'r sector gwirfoddol ar hyd a lled Cymru wedi chwarae rhan allweddol mewn cefnogi pobl sydd mewn angen ledled cymunedau Cymru, gan ddarparu achubiaeth hanfodol, gan gynnwys dosbarthu bwyd, gofal meddygol brys, sicrhau bod canllawiau'r llywodraeth yn cyrraedd pob cymuned, a mynd i'r afael ag iechyd meddwl 
dirywiol. Bydd Cronfa Adfer y Gwasanaethau Gwirfoddol (VSRF) yn canolbwyntio ar leihau anghydraddoldebau ar draws y gymdeithas o ganlyniad i'r pandemig COVID-19. Gwnaeth llawer o gymunedau ddioddef yn anghymesurol, felly mae angen cymryd camau i sicrhau adferiad teg a chyfiawn. Bydd y cyllid hefyd yn cyflwyno'r adnoddau i'r sector gwirfoddol ymgorffori arferion diogel er mwyn parhau i ddarparu gwasanaethau hanfodol ledled Cymru. Bydd grantiau'n cefnogi mudiadau nid-er-elw sy'n gweithio ar raddfa gymunedol hyd at lefel genedlaethol yng Nghymru, a gallant fod rhwng £10,000 a £100,000. 
Cynllun Kickstart Llywodraeth y DU 
Mae'r Adran Gwaith a Phensiynau wedi cyhoeddi lansiad y cynllun Kickstart gwerth £2 biliwn i greu cannoedd o filoedd o leoliadau chwe-misol o safon ar gyfer pobl ifanc ar draws y DU. Gall cyflogwyr ddefnyddio'r cynllun Kickstart i greu lleoliadau swydd chwe-misol newydd ar gyfer pobl ifanc (16-24 oed) sy'n derbyn Credyd Cynhwysol neu Lwfans Ceisio Gwaith ar hyn o bryd, ac sydd mewn perygl o fod yn ddi-waith i'r hirdymor.
Drwy'r cynllun, cewch fynediad i gronfa fawr o bobl ifanc â photensial sy'n barod am gyfle. I ddechrau, bydd yr Adran Gwaith a Phensiynau yn rhoi blaenoriaeth i bobl ifanc rhwng 16 a 24 oed sy'n barod am gyfle, y cânt gefnogaeth gan hyfforddwr gwaith eu Canolfan Byd Gwaith i gofrestru â'r cynllun. 
Bydd yr Adran Gwaith a Phensiynau yn gwneud y taliadau canlynol, fesul lleoliad: 
· 100% o'r isafswm cyflog cenedlaethol perthnasol ar gyfer 25 awr yr wythnos 
· Cyfraniadau Yswiriant Gwladol cysylltiedig y cyflogwr 
· Isafswm cyfraniad cyflogwr ar gyfer cofrestru awtomatig 
Bydd cyflogwyr hefyd yn derbyn £1,500 fesul lleoliad fel cydnabyddiaeth o'r buddsoddiad y byddant yn ei wneud i ddatblygu'r cyflogai Kickstart, er enghraifft i dalu am gostau hyfforddiant, a chostau datblygu eraill. 
Ymunwch â'r mudiad busnes cymdeithasol 
Mae corff cenedlaethol Cymru ar gyfer mentrau cymdeithasol a chydweithredol yn galw ar fwy o elusennau a grwpiau gwirfoddol ar hyd a lled Cymru i fod yn fwy mentrus ac i gynyddu eu gweithgareddau masnachol drwy sefydlu busnes cymdeithasol. Cewch fwy o wybodaeth am y prosiect a sut i fod yn rhan ohono yn https://cymru.coop/socialbusinesswales-new-start. 

Cyllido Torfol a Chodi Arian Ar-lein 

AmazonSmile 
Mae AmazonSmile yn wefan a weithredir gan Amazon sy'n ei gwneud hi’n bosibl i gwsmeriaid fwynhau'r un dewis o gynhyrchion ag a geir ar amazon.co.uk. Y gwahaniaeth yw, pan fydd cwsmeriaid yn siopa drwy'r URL smile.amazon.co.uk, bydd Amazon yn rhoi 0.5% o'r pris prynu net (ac eithrio TAW, a ffioedd dychwelyd a chludiant) o bryniadau cymwys i'r mudiadau elusennol a ddetholir gan gwsmeriaid. 
Crowdfunder
Crowdfunder is a community of over 400,000 people who are funding the change they want to see. Crowdfunder have been the funding platform for business ideas, charities, people in need, community groups, sports clubs, political movements and much more. Thousands of people have used Crowdfunder to raise the funds they need to make things happen. You can raise money through donations or by offering rewards, or with community shares. Funders grants are available for an extra boost of funding.

Earth Ways
Earth Ways crowdfunding platform was created to help raise funds for projects which support three key ethical principles: Earth Care, People Care and Fair Share. Earth Care refers to activities which preserve the soil, keep the air and water clean, protect biodiversity, and conserve energy and natural resources. People Care is about health and well-being, nourishment with good food, lifelong learning, trust, respect, and meaningful work. Fair Share emphasises equitable distribution of resources, networking and cooperation, reduction of consumerism, and rethinking notions of growth, progress, and development. Any campaigns you wish to submit need to work towards helping at least one of the ethics and may not negatively influence any of the three.

EveryClick
EveryClick is an award winning technology and fundraising company. Fees are retained by payment partner Technology Trust. EveryClick is a profit-making organisation that generates revenues from its Give as you Live shopping and price comparison website, which allows users to raise money when shopping on the web. It retains half the retailer’s commission to develop the shopping platform and improve the user experience. Give as you Live aims to provide charities with new revenue streams, with no charges to charity or supporter, by using retailer commission.

Givey
Givey is a for-profit organisation that charges fees to cover the cost of processing transactions and running its crowdfunding platform. Givey say: “We are the champions for small to medium-sized charities, we have an ethos of transparency and believe in using technology to help charities raise more money.”

GlobalGiving
GlobalGiving is the first and largest global crowdfunding community that connects non-profits, donors, and companies in more than 170 countries. It is a non-profit organisation and also offers training and support.

GoFundMe
Launched in 2010, GoFundMe is the world’s largest social fundraising platform, with over $3 billion raised so far. With a community of more than 25 million donors, GoFundMe is changing the way the world gives. Whether it is for a local charity, an international non-profit organisation or just a deserving person in your area, you can fundraise quickly and easily on GoFundMe. Use your GoFundMe campaign for end-of-year fundraising or special projects. 

Just Giving
Just Giving is a crowdfunding platform which makes good things happen! Just Giving’s mission is to ensure no great cause goes unfunded. Since founding in 2001, Just Giving has helped 25,788 charities worldwide raise over $4.2 billion for good causes. Funding can be raised for anything that has a positive impact on individuals, communities, and the environment

Localgiving
Mae Localgiving yn elusen sy'n helpu sefydliadau ar lawr gwlad i godi arian ar-lein, datblygu eu sgiliau digidol, a chysylltu â phobl leol. 

Rhaglen Datblygu Cymru Localgiving ar gyfer elusennau a grwpiau cymunedol
Ledled y DU, dros y ddeng mlynedd diwethaf, mae Localgiving wedi helpu dros 7,000 o sefydliadau elusennol i godi £30 miliwn a mwy ar-lein. Yng Nghymru, mae Localgiving yn cefnogi dros 350 o elusennau, a grwpiau cymunedol yn benodol drwy raglen neilltuedig ar gyfer Cymru. A oes gennych ddiddordeb mewn creu ffrydiau incwm cynaliadwy, datblygu eich sylfaen gefnogaeth, a chodi arian anghyfyngedig ar gyfer costau craidd? Mae codi arian ar-lein yn hawdd iawn a hynod ddarbodus. Mae'n cyfeirio at roddion a godir ar y rhyngrwyd, a bydd Localgiving yn rhoi tudalen roddion ar-lein i'ch sefydliad, ynghyd â chymorth am ddim i annog rhoddwyr a chodwyr arian. Mae Localgiving yn cynnig 25% o ostyngiad ar y tâl aelodaeth i sefydliadau sy'n gweithio yng Nghymru ac sy'n dwyn budd iddi. Mae hyn yn lleihau'r gost i £72 yn unig ar gyfer rhaglen sy'n cynnwys y canlynol: 
· Blwyddyn o aelodaeth rad ac am ddim i Localgiving (sy'n werth £96 fel arfer) ar gyfer grwpiau gwirfoddol a chymunedol lleol. Mae hyn hefyd yn rhoi mynediad i bob grŵp at gymorth rhodd, sef 25% ychwanegol, ar ei holl roddion, p'un a yw’n elusen gofrestredig ai peidio. 
· Cyfleoedd am gyllid cyfatebol, grantiau a gwobrau gydol y flwyddyn – gweler localgiving.org/about/campaigns am fwy o wybodaeth am y gwahanol ymgyrchoedd cyllid cyfatebol. 
· Pecyn o hyfforddiant ar gyfer codi arian ar-lein, a chymorth un-i-un gan aelod tîm Localgiving lleol a neilltuedig i helpu i gynnal ymgyrchoedd ar-lein er mwyn codi arian ar gyfer anghenion penodol. 
Os hoffech ymuno â Localgiving, defnyddiwch y cod WALES72 yn ystod y cam talu: join.localgiving.org/wales  

Rhowch wybod i Reolwr Datblygu Cymru Localgiving, Lauren Swain, os oes gennych unrhyw gwestiynau, neu os hoffech drafod hyn ymhellach. Gellir cysylltu â hi ar lauren@localgiving.org neu drwy ffonio 07808889672

PayPal Giving Fund
Mae PayPal Giving Fund yn rhoi mynediad i elusennau o bob maint i raglenni rhoddi gan gwsmeriaid ar draws PayPal, eBay a mwy. Sefydliad cofrestredig nid-er-elw yw PayPal Giving Fund sy'n codi arian newydd at elusennau trwy dechnoleg. Gellir cymryd rhan yn PayPal Giving Fund am ddim, ac mae'r wefan yn darparu adroddiadau ar roddion a rhoddwyr, yn darparu derbynebau treth, yn cydgasglu rhoddion ar gyfer dosbarthiadau electronig misol, ac yn ymdrin â gofynion cofrestru cyfreithiol. 

TheBigGive 
Mae The Big Give yn galluogi pobl i ddarganfod elusennau a phrosiectau o ddiddordeb a rhoddi arian iddynt yn hawdd. Yn ogystal ag ymgyrchoedd cyllid cyfatebol, mae hefyd yn darparu nifer o wasanaethau eraill i helpu elusennau, unigolion a dyngarwyr i gysylltu â'i gilydd a chodi mwy o arian ar-lein. Cynorthwyir The Big Give gan reed.co.uk, sy'n helpu i ddarparu gwasanaeth darbodus i elusennau sy'n ceisio codi arian, dyngarwyr sy'n dymuno cynyddu eu rhoddion, ac unigolion sy'n dymuno rhoddi arian ar-lein. 

Total Giving
Mae Total Giving yn blatfform codi ar-lein rhad ac am ddim ar gyfer elusennau, ac mae 10,000+ o elusennau yn y DU wedi'u cofrestru. Bydd yr holl arian a roddir yn mynd at eich elusen ar unwaith ac yn uniongyrchol. Nid oes unrhyw daliadau cofrestru na thaliadau parhaus, ac mae'r platfform yn gallu derbyn rhoddion mewn 137 o fathau o arian cyfred. 

Virgin Money Giving
Mae Virgin Money Giving yn ei gwneud yn bosibl i elusennau, corfforaethau ac unigolion godi arian ar-lein mewn ffordd rhwydd ac effeithlon er mwyn cefnogi llu o weithgareddau. Ar hyn o bryd, gall elusennau ymuno'n rhad ac am ddim. 

WeTheTrees
Sefydlwyd WeTheTrees pan sylweddolodd grŵp o baramaethwyr gweithredol fod angen ffordd unigryw ar y gymuned amgylcheddol o godi arian. Mae WeTheTrees yn darparu ffordd o gyflwyno prosiectau i deuluoedd, ffrindiau a'r gymuned ehangach ac yn cynnig cyfle iddynt gyfrannu. 

Wonderful
Mae Wonderful yn sefydliad nid-er-elw a gynhelir gan wirfoddolwyr ac a gyllidir yn gyfan gwbl gan nawdd corfforaethol gan fusnesau dyngarol, sy'n gwarantu nad yw elusennau, codwyr arian a noddwyr yn talu dim byd o gwbl am gynnal ymgyrchoedd cyllido torfol. 


Elusennau, Ymddiriedolaethau a Sefydliadau 
ASDA Foundation 
Yn sgil y cyhoeddiadau o ran y cyfyngiadau symud newydd ledled y DU, mae ASDA Foundation wrthi'n llunio grant newydd i gefnogi cymunedau mewn angen. Mae croeso i chi gysylltu â'ch Hyrwyddwr Cymunedol lleol i drafod syniadau prosiect. 
Sefydliad Elusennol Bernard Sunley 

Mae Sefydliad Elusennol Bernard Sunley yn sefydliad grantiau teuluol sy'n cefnogi elusennau cofrestredig yng Nghymru a Lloegr. Mae'n dyfarnu ychydig dros £3.5 miliwn y flwyddyn i brosiectau cyfalaf sy'n cyflawni ffocws cymunedol go iawn neu sy'n darparu cyfleusterau i gefnogi'r bobl hynny sydd mewn angen. Ceir pedwar categori gwahanol o grantiau – cymuned, addysg, iechyd, a lles cymdeithasol. Mae'r sefydliad yn cynnig tair lefel o grantiau. Ceir grantiau mawr o £20,000 a mwy, grantiau canolig o hyd at £20,000, a grantiau bach o £5,000 neu lai. Grantiau bach yw mwyafrif y rhoddion. Unwaith y byddant wedi'u cwblhau, disgwylir y bydd prosiectau'n hunangyllidol. Dylid gwneud cais ar-lein drwy'r wefan – www.bernardsunley.org. 
Grantiau Biodiversity Solutions 
Menter gymdeithasol yw Biodiversity Solutions a'i gylch gwaith a bennir yw defnyddio unrhyw arian dros ben ar gyfer prosiectau sy'n hybu gwybodaeth am faterion bywyd gwyllt yng Ngorllewin Cymru neu'n cyfrannu at gadwraeth yn yr ardal. Caiff ceisiadau eu hasesu'n rheolaidd. Awgrymir y dylid gwneud cais rhagarweiniol, gan amlinellu syniadau, cyn gwneud cais manwl. 
Cronfa Gymunedol Sefydliad Bluestone 
Sefydlwyd Cronfa Gymunedol Sefydliad Bluestone yn 2017 mewn partneriaeth â Chymdeithas Gwasanaethau Gwirfoddol Sir Benfro i gynnig cymorth ariannol gyda chostau prosiectau, mentrau a gwirfoddoli cymunedol ledled Sir Benfro. 
Mae Cronfa Gymunedol Sefydliad Bluestone yn cynnig cyllid i'r canlynol: 
· Prosiectau economaidd a fydd yn meithrin entrepreneuriaeth ac yn gwella cyfleoedd am gyflogaeth a datblygu 
· Prosiectau sy'n codi ymwybyddiaeth amgylcheddol trwy addysg a rhaglen wirfoddoli 
· Prosiectau cymdeithasol sy'n mynd i'r afael ag effeithiau amddifadedd a thlodi, gyda phwyslais arbennig ar ieuenctid 
Rhoddir blaenoriaeth i sefydliadau sy'n dangos eu bod yn barod i helpu eu hunain. Gall grwpiau wneud cais am grantiau o £500 hyd at £2,500. I ofyn am gopi o'r pecyn ymgeisio, neu i drafod cais posibl, cysylltwch â rhywun yn Nhîm Cefnogi'r Trydydd Sector yng Ngwasanaethau Gwirfoddol Sir Benfro ar (01437) 769 422, neu e-bostiwch: development@pavs.org.uk. 

Ymddiriedolaeth Bodfach 
Mae Ymddiriedolaeth Bodfach yn ymddiriedolaeth deuluol sydd wedi'i lleoli yn Sir Drefaldwyn yng Nghanolbarth Cymru. Mae'r ymddiriedaeth yn dyfarnu grantiau i elusennau yng Nghanolbarth Cymru a'r gororau, ac yn aml mae hefyd yn cymryd rhan weithredol yn eu gwaith. 
Bydd yn ofynnol i elusennau sydd am dderbyn grant wneud cais i ymddiriedolwyr yr ymddiriedolaeth drwy Simon Baynes, Neuadd Bodfach, Llanfyllin, Powys, SY22 5HS, Cymru, drwy ffonio  07880 786573 neu drwy anfon e-bost at: trust@bodfach.com. Bydd angen i bob ymgeisydd ddarparu manylion am amcanion ei elusen, ei safle ariannol (wedi'i ategu gan gyfrifon), sector y gymuned y mae'n dwyn budd iddo, y swm y ceisir amdano, a'r gweithgareddau sy'n destun y cynnig, neu'r cyfleusterau cysylltiedig, y mae'n bwriadu eu darparu.
Yn gyffredinol, dyfernir grantiau o lai na £500, ac mae'r ymddiriedolwyr yn enwedig o awyddus i gefnogi sefydliadau llai. Dylid sicrhau bod ceisiadau'n cyrraedd yr ymddiriedolwyr erbyn 30 Medi 2021. 
Cronfa Garbon British Airways 
Mae Cronfa Garbon British Airways yn cefnogi prosiectau cymunedol ynni adnewyddadwy ac effeithlonrwydd ynni ledled y DU. Cynllun gwirfoddol ydyw ar gyfer cwsmeriaid British Airways sy'n dymuno teithio'n gyfrifol a lleihau effaith eu taith. Mae Pure Leapfrog yn rheoli'r cyllid a roddir ar ran British Airways ac mae'r ddau sefydliad yn cydweithio i nodi prosiectau cymunedol addas sydd nid yn unig yn lleihau allyriadau carbon, ond sydd hefyd yn darparu effeithiau cymdeithasol cryf i gymunedau. Mae'n rhaid i elfen gymunedol fod yn perthyn i bob prosiect, a rhaid i gyllid fynd tuag at osod mesurau ynni adnewyddadwy neu effeithlonrwydd ynni yn hytrach nag at gostau datblygu. Rhaid i brosiectau cymwys ddangos eu bod yn cael effaith gymdeithasol gadarnhaol ar y gymuned leol, fel cynyddu addysg ac iechyd a lles, a lleihau tlodi tanwydd. 
Nid oes rownd gyllido yn agored i geisiadau ar hyn o bryd – fe'ch cynghorir i wirio gwefan Pure Leapfrog am unrhyw newidiadau. 

Grantiau Allgymorth Cymdeithas Ecolegol Prydain 
Mae grantiau ar gael i sefydliadau i gefnogi prosiectau sy'n hyrwyddo gwyddoniaeth ecolegol i gynulleidfa eang. Rheolir y gronfa hon gan Gymdeithas Ecolegol Prydain. Diffiniad y gymdeithas o ecoleg yw astudio dosbarthiad, helaethrwydd a dynameg organebau, eu rhyngweithiadau ag organebau eraill, a'u hamgylchedd ffisegol yn wyddonol. Y wobr fwyaf yw £2,000. Mae'n hanfodol fod y ceisiadau'n hybu gwyddoniaeth ecolegol i'r cyhoedd ac yn ennyn eu diddordeb ynddi. Rhaid anelu pob amcan at gynulleidfa anacademaidd a rhaid i bob prosiect ddangos rhyngweithiad uniongyrchol â'r cyhoedd yn glir. 
Gallwch ddod o hyd i fwy o wybodaeth yma. Bydd y rownd gyllido nesaf yn agor ar 7 Ionawr 2021, ac yn cau ar 19 Mawrth 2021. 

Cronfa Gymunedol Estyniad Burbo Bank 
Mae grantiau ar gael i amrywiaeth o sefydliadau nid-er-elw ar gyfer prosiectau cymunedol ac amgylcheddol newydd neu bresennol sy'n dwyn budd i breswylwyr lleol yn Sir Ddinbych, Sir y Fflint, y Wirral a Sefton. Sefydlwyd Cronfa Gymunedol Estyniad Burbo Bank gan Ørsted, y cwmni sy'n gyfrifol am y fferm wynt newydd ar y môr ym Mae Lerpwl. Bydd y gronfa'n darparu hyd at £225,000 bob blwyddyn am y 25 mlynedd nesaf (2015–2040); bydd grantiau bach gwerth £500 – £5,000 a phrif grantiau gwerth £5,001 – £20,000. Gwnaethpwyd newidiadau dros dro i'r meini prawf yn sgil COVID-19, ac nid yw'n ofynnol cael cyllid cyfatebol ar gyfer y rownd bresennol (dyddiad cau 14.4.2021). Gall y cyllid gefnogi gwelliannau i adeiladau cymunedol, prosiectau amgylcheddol megis gwella parciau a mannau agored, a phrosiectau bywyd gwyllt, gan gynnwys gwelliannau i gynefinoedd morol ac arfordirol. Y dyddiad cau nesaf ar gyfer ceisiadau yw 14 Ebrill 2021. Ceir mwy o wybodaeth a map rhyngweithiol sy'n dangos yr ardal o fudd ar wefan GrantScape neu drwy anfon neges e-bost at: bbecf@grantscape.org.uk. 
Yr Ymddiriedolaeth Garbon – Cronfa Busnes Gwyrdd 
Mae Cronfa Busnes Gwyrdd yr Ymddiriedolaeth Garbon yn wasanaeth cymorth effeithlonrwydd ynni ar gyfer sefydliadau bach a chanolig. Mae'n darparu offerynnau, canllawiau ac adnoddau rhad ac am ddim ar gyfer amrediad o bynciau sy'n ymwneud ag effeithlonrwydd ynni a chynaliadwyedd. Gallwch hefyd ddod o hyd i gyflenwyr achrededig yr Ymddiriedolaeth Garbon, sydd â phrofiad profedig o gyflenwi prosiectau effeithlonrwydd ynni a chynaliadwyedd, yn y  Cyfeirlyfr Busnes Gwyrdd. Yn ogystal, gall busnesau yng Nghymru fod yn gymwys am fenthyciad di-log ar gyfer prosiectau effeithlonrwydd ynni. 

Ymddiriedolaeth YMCA Caerdydd (1910) 
Bydd y sefydliad yn ystyried ceisiadau am grantiau gan sefydliadau gwirfoddol, sefydliadau elusennol ac unigolion gwerth hyd at £5,000. Mae'r ymddiriedolwyr yn nodi mai rhanbarth De Cymru fydd yr ardal graidd y bydd yr ymddiriedolaeth yn ei gwasanaethu. Mae Ymddiriedolaeth 1910 yn gyllidwr sy'n ‘canolbwyntio ar ganlyniadau’. O ganlyniad, bydd yn rhaid i'r sefydliadau hynny y mae'r ymddiriedolaeth yn eu hariannu ddangos sut mae'r grant wedi gwneud gwahaniaeth i'r bobl y maent yn eu cefnogi. Fel arfer, dyfernir grantiau ar gyfer gwariant cyfalaf. 
Bydd angen i bob cais am grant sicrhau un neu fwy o'r canlyniadau canlynol: 
1. Gwella safon bywyd pobl ifanc, grwpiau neu gymunedau. 
2. Hybu cynhwysiant mewn cymunedau. 
3. Sicrhau bod pobl ifanc ac oedolion sy'n agored i niwed yn derbyn cymorth neu eu bod yn cael eu helpu i gael cymorth. 
4. Hybu llesiant meddyliol, corfforol ac emosiynol unigolion, neu grwpiau sy'n agored i niwed. 
5. Darparu llety cefnogi diogel i'r bobl hynny sy'n ddigartref. 
Gellir dod o hyd i ffurflenni cais ar gyfer cyllid, a chymhwysedd ar gyfer gwneud cais, ar wefan newydd Ymddiriedolaeth YMCA Caerdydd (1910). 

Ceredigion – Cynllun Grant Cymunedol  
Mae cymorth ariannol ar gael i grwpiau gwirfoddol a chymunedol yng Ngheredigion i gefnogi prosiectau a fydd er budd y gymuned leol. Mae grantiau cyfalaf gwerth hyd at 50% o gost y prosiect, gyda grant hyd at uchafswm o £25,000, a grantiau refeniw hyd at 25% o gost y prosiect hyd at uchafswm o £10,000 ar gael i grwpiau cymunedol, cynghorau cymuned, neu gymdeithasau chwaraeon a chwarae gwirfoddol dilys sydd â'r nod o wella a chynyddu'r amrediad o gyfleusterau, gweithgareddau a chyfleoedd yng Ngheredigion (yn amodol ar y cyllid sydd ar gael). Am fwy o wybodaeth a dyddiadau cau ar gyfer cyflwyno cais, ewch i http://www.ceredigion.gov.uk/busnes/cyllid-a-grantiau/grantiau-cymunedol/  neu cysylltwch â grantiaucyllid@ceredigion.gov.uk

Ymddiriedolaeth Elusennol Chapman 
Mae grantiau ar gael ar gyfer elusennau cydnabyddedig yng Ngogledd Cymru ar gyfer gwaith newydd yn unrhyw un o'r tri maes canlynol: hygyrchedd y celfyddydau, lles corfforol a meddyliol, a'n hamgylchedd naturiol. Mae gan yr ymddiriedolaeth tua £250,000 i'w rhoi mewn grantiau bob blwyddyn, ac mae grantiau fel arfer rhwng £1,000 a £2,000. Mae'r ymddiriedolwyr yn cwrdd ddwywaith y flwyddyn, ym mis Mawrth a mis Medi. Y dyddiad cau nesaf yw 28 Chwefror 2021. Am fwy o wybodaeth a ffurflen gais ar-lein, ewch i wefan yr ymddiriedolaeth https://www.chapmancharitabletrust.org.uk/. 


Ymddiriedolaeth Elusennol CLA 
Mae'r ymddiriedolaeth yn dyfarnu grantiau i sefydliadau yng Nghymru a Lloegr sy'n canolbwyntio ar ddarparu mynediad i gefn gwlad i unigolion anabl a phobl ifanc difreintiedig sy'n byw yng nghanol dinas. Mae hefyd yn cefnogi gweithgareddau hybu addysg ym meysydd amaethyddiaeth, garddwriaeth a chadwraeth ar gyfer y grwpiau hyn. Dyfernir grantiau gwerth £2,500 ar gyfartaledd gyda chanolbwynt ar brosiectau llai lle bydd y grant yn gwneud cyfraniad gwirioneddol i lwyddiant y prosiect. Dylai ceisiadau fod am brosiect penodol neu eitem o offer cyfalaf, yn hytrach na chostau gweithredu parhaus. Rhaid i brosiectau sy'n seiliedig ar weithgareddau garddwriaethol allu dangos eu bod yn darparu hyfforddiant i'r cyfranogwyr ar gyfer cymhwyster achrededig a chydnabyddedig. Am fwy o wybodaeth, anfonwch e-bost at: charitabletrust@cla.org.uk neu ewch i'r wefan am fwy o wybodaeth ac i lawrlwytho ffurflen gais. 

Ymddiriedolaeth Adfywio Coalfields

Mae Ymddiriedolaeth Adfywio Coalfields wedi bod yn weithgar yng Nghymru ers 1999, gan fuddsoddi £16 miliwn a mwy mewn prosiectau adfywio cymunedol. Mae swyddogion datblygu'n gweithio gyda'r gymuned i fynd i'r afael â'r problemau sy'n dylanwadu fwyaf ar ffyniant, gwydnwch a'r cyfleoedd sydd ar gael. Mae gan yr ymddiriedolaeth ffocws penodol ar gadw a datblygu asedau. Mae'r ymddiriedolaeth wedi sefydlu cydberthnasau da â'r llywodraeth, awdurdodau lleol, ac amrywiaeth o sefydliadau yn y trydydd sector, rhwydweithiau a gwasanaethau cymorth. Gall Rhaglen Grantiau Cymunedol Coalfields yng Nghymru ddyfarnu grantiau gwerth rhwng £500 a £7,000 ar gyfer prosiectau y gellir eu cwblhau o fewn 12 mis ac a all nodi canlyniadau mesuradwy cadarnhaol ar gyfer pobl. Bydd angen i brosiectau ymdrin ag un neu fwy o chwe thema er mwyn bod yn gymwys am gymorth gan y cynllun. Mae'r gystadleuaeth am gyllid yng Nghymru'n uchel. 
Cronfa Buddsoddi Cymunedol – cyllid drwy fenthyciadau trwy Fuddsoddiad Cymdeithasol Cymru, Cyngor Gweithredu Gwirfoddol Cymru 
Mae'r Gronfa Buddsoddi Cymunedol yn gronfa hirsefydlog sydd wedi rhoi cymorth i ddwsinau o fusnesau cymdeithasol yng Nghymru dyfu drwy ddarparu miliynau o bunnoedd o gyllid buddsoddi cymdeithasol drwy fenthyciadau. Yn brosiect a gafodd ei ariannu gan yr UE yn flaenorol, mae'r Gronfa Buddsoddi Cymunedol bellach yn ei thrydedd iteriad ac mae'n parhau i fenthyca drwy'r cronfeydd o arian a ad-dalwyd o'r buddsoddiadau a wnaed fel rhan o'r prosiect a ariannwyd gan yr UE yn y lle cyntaf. Felly os ydych yn fusnes cymdeithasol sydd wedi'i leoli yng Nghymru a'ch bod am ehangu, tyfu'ch gallu i greu incwm neu brynu ased, yna gallai benthyciad gan y Gronfa Buddsoddi Cymunedol eich helpu. Ein nod yw benthyca lle na fydd eraill yn fodlon gwneud hynny; gan hynny, mae ein parodrwydd i dderbyn risg, a'n prisiau, yn adlewyrchu'r dull hwnnw. 
Mae benthyciadau gwerth rhwng £50,000 i £250,000 ar gael gan y Gronfa Buddsoddi Cymunedol gyda chyfradd llog awgrymedig o 7%. 
Os oes gennych ddiddordeb yn opsiynau buddsoddi cymdeithasol Cyngor Gweithredu Gwirfoddol Cymru, ffoniwch Matt, Alun neu Rhys am drafodaeth ragarweiniol ar 0300 111 0124 neu e-bostiwch: sic@wcva.cymru.
Rhaglenni cymunedol a gefnogir gan chwaraewyr Ymddiriedolaeth Cod Post y Bobl 
Rhaglenni cymunedol a gefnogir gan chwaraewyr Loteri Cod Post y Bobl. 
Nod yr Ymddiriedolaeth Gymunedol Cod Post yw hybu achosion da ac elusennau llai yng Nghymru er mwyn iddynt wneud gwahaniaeth i'w cymunedau er budd pobl a'r blaned. Gellir dod o hyd i fanylion llawn ar wefan yr ymddiriedolaeth, ynghyd â'r Canllaw Cyllido. 
Gofynnir i bob sefydliad gadarnhau i ba ymddiredolaeth y mae'n gwneud cais am gyllid iddi gan ddefnyddio'r offeryn Dod o Hyd i Ymddiriedolaeth yn ôl Cod Post – https://www.postcodelottery.info/charities/local-funding-opportunities/. 
Arian Gerddi Cymunedol 
Mae Arian Gerddi Cymunedol y Cynllun Gerddi Cenedlaethol yn darparu cyllid i arddwyr amatur o grwpiau cymunedol yng Nghymru a Lloegr i greu gardd neu brosiect tebyg sydd â ffocws garddwriaethol er budd eu cymuned leol. Ystyrir pob cais ar sail ei rinweddau unigol gan banel sy'n cynnwys y goruchwylydd, ymddiriedolwr ac is-lywydd. Ni osodir swm penodedig, ond fel arfer ni ddyfernir mwy na £5,000. Os oes gennych unrhyw ymholiadau, cysylltwch â Doug Copeland, sef goruchwylydd y cynllun cyllido, ar: 
doug.copeland@ngs.org.uk, neu drwy ffonio 01799 550553. 
Oherwydd y pwysau a achoswyd gan y pandemig COVID-19, ni fydd y sefydliad yn gwahodd unrhyw geisiadau newydd nes mis Medi 2021 fan gynharaf. 
Ymddiriedolaeth Elusennol D'Oyly Carte                                             
Mae Ymddiriedolaeth Elusennol D'Oyly Carte yn cyllido elusennau cofrestredig sy'n gweithredu yn y DU ym meysydd hybu'r celfyddydau, iechyd a lles meddygol, a gwarchod neu wella'r amgylchedd. Grantiau unigol yw mwyafrif y grantiau gwerth rhwng £500 a £6,000 dros gyfnod o flwyddyn. Dylid gwneud pob cais ar gyfer grant ar-lein ar www.doylycartecharitabletrust.org, lle gellir lawrlwytho canllawiau llawn yr ymddiriedolaeth ar wneud cais. Fel arfer, bydd yr ymddiriedolwyr yn ystyried ceisiadau ym mis Mawrth, mis Gorffennaf a mis Tachwedd. Os bydd angen y ffurflen gais arnoch ar ffurf fwy hygyrch, anfonwch e-bost at info@doylycartecharitabletrust.org. 

Sefydliad Elusenol DS Smith
Mae Sefydliad Elusennol DS Smith yn rhoi cymorth i elusennau sy'n ymwneud â chadwraeth yr amgylchedd a darparu hyfforddiant neu gyfleoedd addysgol. Nod yr elusen yw dyfarnu cyfuniad o roddion bach (gwerth £1,000 neu lai) a rhoddion mwy o faint bob blwyddyn. Ceir croeso arbennig i gyfleoedd i ddatblygu partneriaethau aml-flwyddyn gyda detholiad o elusennau allweddol. Am fwy o wybodaeth, ewch i'w gwefan neu anfonwch e-bost at:  
charitablefoundation@dssmith.com 

Ymddiriedolaeth Dulverton 
Mae Ymddiriedolaeth Dulverton yn dyfarnu grantiau i elusennau cofrestredig yng Nghymru, yr Alban a Lloegr. Mae'r grantiau, sydd ar gyfer blwyddyn unigol, gwerth rhwng £25,000 a £35,000, a rhoddir ffafriaeth i elusennau o faint canolig, sy'n golygu elusennau sydd ag incwm blynyddol o rhwng £200,000 a £3 miliwn. Categorïau presennol yr ymddiriedolaeth yw: 
· Cyfleoedd ieuenctid 
· Lles cyffredinol 
· Cadwraeth 
· Treftadaeth 
· Diogelu 
· Kenya ac Uganda (sylwch fod y categori hwn wedi'i gyfyngu i elusennau y mae gan yr ymddiriedolaeth gydberthynas â nhw eisoes) 
· Heddwch a chymorth dyngarol (sylwer bod y categori hwn wedi cau) 
Cyfleoedd ieuenctid yw'r categori mwyaf, a'i nod yw cynorthwyo elusennau sy'n helpu plant a phobl ifanc sydd dan anfantais economaidd-gymdeithasol i ddatblygu sgiliau bywyd sy'n eu galluogi i ffynnu. Mae lles cyffredinol yn cynorthwyo elusennau sy'n gweithio i gryfhau cydberthnasau teuluol, gweithio gyda throseddwyr, cefnogi'r henoed i fyw'n annibynnol, cefnogi lles gofalwyr, a hyrwyddo cydlyniad cymunedol. Mae'r categori cadwraeth yn cyllido elusennau sy'n gweithio i gefnogi iechyd a gwydnwch cynefinoedd gwyllt y DU, ac mae'r categori diogelu'n cefnogi hyfforddiant mewn crefftau treftadaeth, yn enwedig lle gallai hynny ddwyn budd i grŵp sydd o dan anfantais. Mae'r ymddiriedolwyr yn cyfarfod deirgwaith y flwyddyn i ystyried cynigion grantiau ym mis Chwefror, mis Mehefin a mis Hydref. Nid oes unrhyw derfynau amser na dyddiadau cau a derbynnir ceisiadau drwy gydol y flwyddyn, er bod yr ymddiriedolaeth yn argymell cyflwyno ceisiadau 2-3 mis cyn dyddiad y cyfarfod. 

Sefydliad Esmée Fairbairn – Ein Byd Naturiol 
Nod Sefydliad Esmée Fairbairn yw gwella'n byd naturiol, sicrhau dyfodol tecach, a chryfhau cysylltiadau cymunedau yn y DU. 
Er mwyn ein helpu i wella'n byd naturiol, mae'r sefydliad yn agored i geisiadau ar gyfer gwaith y bydd yn ein helpu i gyflawni ein nodau o sicrhau'r canlynol: diogelu a gwella iechyd a chynefinoedd rhywogaethau; bwyd cynaliadwy a moesegol; dŵr glân ac iach. Os hoffech ragor o fanylion, ewch i'r wefan. 
February Foundation  





Mae'r February Foundation yn dyfarnu grantiau i amrediad o elusennau a gweithgareddau elusennol yn unol â'i bolisi ar gyfer rhoi grantiau. Mae'r sefydliad yn darparu cymorth ar gyfer costau prosiectau, costau craidd, neu gostau cyfalaf. Mae'r broses ymgeisio'n syml, ac mae'n well gan y sefydliad bod ceisiadau'n cael eu cyflwyno drwy e-bost er mwyn lleihau costau postio i ymgeiswyr, bod yn gyfrifol o safbwynt yr amgylchedd, a chynnal ymatebolrwydd y sefydliad. Nid oes unrhyw ffurflenni cais i'w cwblhau a gellir dod o hyd i fanylion am y gofynion ar gyfer gwneud cais ar wefan y February Foundation. Dylid e-bostio ceisiadau at Richard Pierce-Saunderson gan ddefnyddio'r cyfeiriad rps@thefebruaryfoundation.org. 
Mae unrhyw sefydliad a dderbyniodd gyllid gan gronfa argyfwng COVID-19 y sefydliad, sydd bellach wedi cau, yn gymwys i ailymgeisio am grant safonol os oes o leiaf 12 mis wedi mynd heibio ers iddo dderbyn ei grant safonol diwethaf. 
Sefydliad Finnis Scott 

Gall yr ymddiriedolwyr ddyfarnu grantiau at unrhyw ddiben elusennol, ond eu polisi presennol yw sicrhau bod y grantiau’n canolbwyntio ar y meysydd garddwriaeth a gwyddorau planhigion, ynghyd â hanes celf, a hybu, cadw a diogelu celf. Yn gyffredinol, bydd yr ymddiriedolwyr ond yn ystyried ceisiadau am grantiau hyd at £10,000, ond efallai y caiff grantiau mwy eu hystyried yn ôl eu disgresiwn. Rhoddir ffafriaeth i elusennau llai o faint lle byddai grant yn cael effaith sylweddol. 
Mae'r sefydliad yn cyllido prosiectau cyfalaf a refeniw. Ni ddyfernir grantiau ar gyfer gwariant yr aethpwyd iddo eisoes. 
Gallwch lawrlwytho ffurflen gais a'i hanfon, ynghyd â'ch dogfennau ategol, at weinyddwr y grantiau yn: administrator@finnis-scott-foundation.org.uk. Efallai y bydd dogfennau ychwanegol yn ofynnol, a dylai pob ymgeisydd wirio'r wefan cyn cyflwyno cais. 

Ymddiriedolaeth Ford Britain  
Mae Ymddiriedolaeth Ford Britain wedi ymrwymo i gefnogi cymunedau lleol yn y DU. Caiff ceisiadau am grantiau eu hystyried ar gyfer prosiectau ym mhob ardal cod post yn y DU, ond rhoddir blaenoriaeth i leoliadau sy'n agos i waith Ford Motor Company Limited / FCE Bank plc yn y DU. 
Mae'r ymddiriedolaeth yn rhoi sylw arbennig i brosiectau sy'n canolbwyntio ar addysg, yr amgylchedd, pobl anabl a gweithgareddau ieuenctid. Mae dau fath o grant ar gael: 
· Grantiau bach: hyd at £250 
· Grantiau mawr: rhwng £251 a £3,000 
Bydd yr ymddiriedolaeth yn agored i geisiadau am grantiau mawr rhwng 1 Medi 2020 a 31 Ionawr 2021 (ar gyfer eu hadolygu gan Fwrdd yr Ymddiriedolwyr ym mis Mawrth 2021). Y dyddiad cau ar gyfer ceisiadau ar gyfer grantiau bach yw 28 Chwefror 2021, a chânt eu hadolygu yn ystod mis Ebrill 2021. 

Ymddiriedolaeth The Fore 
O wanwyn 2021 ymlaen, bydd The Fore yn ailymgymryd â'i gynnig safonol o ddyfarnu grantiau gwerth hyd at £30,000, y gellir eu hymestyn dros hyd at dair blynedd. Rydym yn dyfarnu grantiau anghyfyngedig sydd â'r potensial i gael effaith drawsnewidiol ar sefydliad. Mae effeithiau trawsnewidiol yn cynnwys helpu sefydliad i ddod yn fwy cynaliadwy, yn fwy effeithlon, neu i dyfu'n sylweddol, neu galluogi sefydliad i gymryd cam mawr ymlaen o ryw fath. Ystyriwn fod ein grantiau'n fuddsoddiadau yn y sefydliadau yr ydym yn eu cefnogi.
Mae The Fore am gyllido sefydliadau bach, yn enwedig rhai sy'n gweithio gyda grwpiau sydd wedi'u hymyleiddio, ac a arweinir gan bobl yn y gymuned sydd efallai wedi'i chael yn anodd cael gafael ar gyllid gan ymddiriedolaethau a sefydliadau yn y gorffennol.  Rydym am fod yn wahanol.  Mae ein proses gyllido wedi'i chynllunio'n benodol i sicrhau cysondeb, gan beidio â rhoi mantais i'r rheiny sydd â phrofiad o godi arian neu sydd â chysylltiadau. 
Mae unrhyw elusen gofrestredig, Cwmni Buddiannau Cymunedol, Sefydliad Corfforedig Elusennol neu Gymdeithas Budd Cymunedol a oedd â throsiant o hyd at £500,000 yn ystod y flwyddyn ariannol ddiwethaf yn gymwys i wneud cais. 
                                                 
Sefydliad Foyle                                                      
Mae'r sefydliad yn ymddiriedolaeth dyfarnu grantiau annibynnol sy'n dyfarnu grantiau i elusennau o'r DU ar draws tri chynllun; ers 2001, mae wedi dyfarnu £115.1 miliwn. Mae'r sefydliad yn cefnogi elusennau mewn tri phrif faes: y Prif Gynllun Grantiau (y celfyddydau a dysgu), Cynllun Llyfrgelloedd Ysgol Foyle, a'r Cynllun Grantiau Bach (ar gyfer elusennau sydd â throsiant o lai na £150,000 y flwyddyn). Gellir dod o hyd i fwy o wybodaeth am bob un o'r cynlluniau grant hyn ar wefan y sefydliad: www.foylefoundation.org.uk. Nid oes dyddiad cau ar gyfer cyflwyno ceisiadau a gellir eu derbyn drwy'r amser, ond gallai gymryd hyd at bedwar mis i gael penderfyniad gan yr ymddiriedolwyr. Mae cystadleuaeth ddwys am gyllid.

Ymddiriedolaeth Amaethyddol Frank Parkinson 
Prif amcan yr ymddiriedolaeth yw cefnogi'r gwaith o wella amaethyddiaeth ym Mhrydain a'i lles er budd y cyhoedd. Mae'r ymddiriedolwyr wedi datblygu strategaeth flaengar sydd wedi'i llywio gan ymchwil ac adroddiadau strategol sy'n mynd i'r afael â phroblemau byd-eang. Mae'r strategaeth hon yn canolbwyntio ar wella cynhyrchiant amaethyddiaeth Prydain i ddiwallu heriau cysylltiedig â phoblogaeth byd sy'n tyfu a mwy o gystadleuaeth am adnoddau. Rhaid cyflawni hyn mewn partneriaeth â'r boblogaeth ehangach a chymunedau lleol. Mae'r ymddiriedolwyr yn awyddus i annog ceisiadau am gymorth ariannol gyda phrosiectau a rhaglenni sy'n nodi a lledaenu arfer gorau o ran busnes a thechnoleg er budd amaethyddiaeth ym Mhrydain. Fodd bynnag, caiff grantiau eu cynnig dim ond pan fo buddion clir yn cael eu mesur, ynghyd â manylion ynghylch sut y caiff y rhain eu trosglwyddo a'u cymhwyso i'r diwydiant yn gyffredinol. Yr elfen allweddol yw 'arweinyddiaeth' – am fod yr ymddiriedolwyr yn dymuno gweld canlyniadau cadarn yn cael eu troi'n gamau gweithredu ymarferol cyffredin. I gael rhagor o wybodaeth, cysylltwch â: mike.steelefpat@yahoo.com neu ffoniwch ef ar 07739 183250. 

Sefydliad Freshfield 
Mae Sefydliad Freshfield yn darparu grantiau i sefydliadau gwirfoddol a chymunedol yn y DU sy'n ymgymryd â phrosiectau yn y meysydd datblygu cynaliadwy, lliniaru'r newid yn yr hinsawdd, a chymorth ar ôl trychineb dramor. Mae'r cyllid ar ddisgresiwn yr ymddiriedolwyr. Cysylltwch â Sefydliad Freshfield am fwy o wybodaeth: paul.k@bwm.co.uk 
Sefydliad Garfield Weston
Wedi'i sefydlu dros 60 o flynyddoedd yn ôl yn 1958, mae Sefydliad Garfield Weston yn elusen dyfarnu grantiau â gwreiddiau teuluol sy'n cefnogi achosion ledled y DU, a rhoddodd dros £88 miliwn y llynedd. Mae wedi rhoddi ymhell dros £1 biliwn i elusennau ers ei sefydlu. Mae'r sefydliad yn awyddus i weld cynnydd yn nifer y ceisiadau gan elusennau o Gymru. Mae'n derbyn ceisiadau gan sefydliadau sy'n gweithio yn y meysydd canlynol: ieuenctid, cymuned, lles, yr amgylchedd, addysg, y celfyddydau, ffydd, iechyd, ac amgueddfeydd a threftadaeth. Mae'r sefydliad yn derbyn ceisiadau am weithgareddau (sy'n cynnwys costau'r prosiect a chostau craidd) a chostau cyfalaf. Mae'r sefydliad yn derbyn ceisiadau am hyd at 10% o gyfanswm y gyllideb. Ceir dwy raglen: grantiau cyffredinol (o dan £100,000) a grantiau mawr (£100,000 a mwy). Mae'r broses ymgeisio'n cynnwys un cam syml, a gweler yr holl wybodaeth am sut i wneud cais a'r hyn y dylid ei gynnwys yn y cais ar wefan y sefydliad www.garfieldweston.org. Er mwyn llwyddo â'ch cais, argymhellir yn gryf eich bod yn darllen yr holl ganllawiau ar y wefan cyn ymgeisio. 
Ymddiriedolaeth Elusennol Gordon Fraser 
Mae Ymddiriedolaeth Elusennol Gordon Fraser yn cefnogi sefydliadau elusennol sydd wedi cofrestru gyda'r OSCR neu'r Comisiwn Elusennau. Gwneir dyfarniadau bob chwarter a bydd y dyddiadau cau ar gyfer cyflwyno cais ar ddiwedd mis Mawrth, Mehefin, Medi a Rhagfyr, a chaiff ei ystyried yn ystod y mis canlynol. Mae grantiau gwerth rhwng £500 a £2,500 ar gael. Dylid gwneud cais ar-lein ar www.gfct.org.uk. Yn sgil y pwysau ar gyllid, ar hyn o bryd mae'r ymddiriedolwyr yn rhoi rhywfaint o ffafriaeth i brosiectau yn yr Alban, neu ar ei chyfer. 
Cronfa Gwynt y Môr  
Mae cronfa gwerth £19 miliwn ar gael o Fferm Wynt ar y Môr Gwynt y Môr ar gyfer cymunedau arfordirol yng Nghonwy, Sir Ddinbych a Sir y Fflint. Mae'r cyllid yn agored i geisiadau bach gwerth £10,000 neu lai. Bydd yn gallu cyllido prosiectau cyfalaf a refeniw sy'n canolbwyntio ar dair thema'r gronfa: 
· Adeiladu cymunedau cryf, cydlynol a chynaliadwy 
· Datblygu cymunedau llewyrchus a mentrus a thwf economaidd cryf 
· Lleihau tlodi ac anghydraddoldeb mewn cymunedau 
Mae'r Grant Adfer COVID-19 o Gronfa Gymunedol Gwynt y Môr yn canolbwyntio ar adferiad sefydliadol. Mae hyd at £5,000 ar gael i helpu sefydliadau i addasu, cynnig gwasanaethau newydd, cefnogi pobl, cyflenwi cyfarpar diogelu personol, a hwyluso gweithgareddau codi arian. Am ragor o wybodaeth, ewch i www.cvsc.org  
Cronfa Gymunedol Cefn Gwlad Calor 
Bob blwyddyn, rydym yn cynnig cyfle i gymunedau cefn gwlad, nad ydynt wedi'u cysylltu â'r prif gyflenwad nwy, gael cyllid am brosiectau anhygoel a fydd yn gwella bywyd lleol. Mae tair lefel o gyllid ar gael, gan ddibynnu ar faint eich prosiect. Byddwn yn dyfarnu 11 grant gwerth £5,000, chwe grant gwerth £2,500, a phum grant gwerth £1,000 i'r prosiectau cefn gwlad sy'n ennill. Hyd yn oed os na fyddwch yn ennill, bydd pob prosiect sy'n cyrraedd y rownd derfynol yn derbyn £500. Mae'n rhaid i’r cyllid rydych yn gwneud cais amdano fod cyfwerth â 50% neu fwy o gyfanswm cost y prosiect. 
Mae Cronfa Gymunedol Cefn Gwlad Calor bellach wedi cau. Os hoffech dderbyn hysbysiad pan fydd y gronfa'n agored i geisiadau, cofrestrwch eich manylion. 
Yr Ymddiriedolaeth Ecoleg – Grantiau 
Dyfernir grantiau i elusennau cofrestredig sy'n gweithio ar fentrau ecolegol ac amgylcheddol, yn enwedig ym meysydd amaethyddiaeth, ynni a newid yn yr hinsawdd. Dyfernir grantiau yn fyd-eang, yn enwedig yn y DU, Canada, Indonesia, Ynysoedd Philippines a Sbaen. Nod y grant yw cyllido'r canlynol: 
· Datblygu cynaliadwy 
· Cadwraeth amgylcheddol 
· Addysg amgylcheddol 
· Lleddfu tlodi 
· Lles cymdeithasol 
· Adfywiad economaidd 
Gwnewch gais ysgrifenedig i: Jon Cracknell, Anrh. Ysgrifennydd, 48 Kidmore Road, Caversham, Reading RG4 7LU 
Ymddiriedolaeth Elusennol 1965 HDH Wills 
Mae'r ymddiriedolaeth yn dyfarnu grantiau i elusennau cyffredinol, elusennau amgylcheddol ac elusennau bywyd gwyllt a gofrestrwyd â Chomisiwn Elusennau Cymru a Lloegr neu elusennau sydd wedi'u hesemptio neu eithrio (o fewn ystyr Deddf Elusennau 2011). Dyfernir grantiau misol gwerth rhwng £250 a £1,000 i elusennau cyffredinol ac mae hefyd yn dyfarnu grantiau i elusennau sy'n canolbwyntio ar gadwraeth bywyd gwyllt a'r amgylchedd. Fel arfer, dyfernir grantiau gwerth rhwng £1,000 a £2,000. Mae'n bwysig fod yr elusen neu'r prosiect sy'n gwneud cais yn ddigon bach er mwyn i'r grant gael effaith ystyrlon. Dyfernir grantiau ar sail dreigl, felly nid oes dyddiadau cau ar gyfer gwneud cais. 
Mae grant Ymddiriedolaeth Cynnal a Chadw Bywyd Gwyllt Martin Wills ar gael ar gyfer cadw elusennau bywyd gwyllt ac elusennau amgylcheddol. Ffocws ein cymorth yw gwaith cadwraeth a chynnal a chadw ar yr amgylchedd naturiol a fflora a ffawna ei goetir cynhenid er budd y cyhoedd, gan gyfeirio'n benodol at waith cadwraeth a chynnal a chadw ar gymeriad ac amwynder cefn gwlad. Mae grantiau fel arfer rhwng £1,000 a £2,000, er dyfernir hyd at £5,000 weithiau. Am fwy o wybodaeth a manylion cymhwysedd, ewch i'r wefan. 

Sefydliad Virgin Money – Cronfa Calon y Gymuned 
Bob tri mis mae lolfeydd Virgin Money yn Glasgow, Sheffield, Caeredin, Norwich, Manceinion, Caerdydd a Llundain yn rhoi'r cyfle i dri sefydliad cymunedol lleol dderbyn £2,000 – ac mae gwobrau £1,000 a £500 ar gael ar gyfer y ddau nesaf at y gorau. Gellir defnyddio'r cyllid i brynu deunyddiau a chyfarpar, gwneud gwelliannau i adeilad cymunedol neu gyfleuster chwaraeon, neu lanhau ardal o ddiffeithdir. Gellid defnyddio'r arian hefyd i dalu staff i gynnal gweithgaredd. Caiff dyfarniadau eu gwneud i'r sefydliadau cymunedol sy'n ennill y nifer mwyaf o bleidleisiau gan gwsmeriaid Virgin Money ac aelodau o lolfeydd Virgin Money. 
Elusen Henry Smith 
Mae Elusen Henry Smith yn ymddiriedolaeth rhoi grantiau annibynnol. Mae gan yr elusen ddwy raglen dan ei phrif strategaeth grantiau – Gwella Bywydau a Chryfhau Cymunedau. Mae Gwella Bywydau'n canolbwyntio ar sefydliadau sy'n cyflawni canlyniadau penodol dan feysydd blaenoriaeth a nodwyd yn glir tra bo Cryfhau Cymunedau'n cefnogi sefydliadau bach sy'n gwneud gwaith cymunedol yn ardaloedd mwyaf difreintiedig y DU. Am fwy o wybodaeth, ewch i'w gwefan neu ffoniwch 020 7264 4970.

Ymddiriedolaeth Lles Anifeiliaid Jean Sainsbury 
Mae grantiau ar gael ar gyfer elusennau lles anifeiliaid sydd wedi cofrestru â'r Comisiwn Elusennau ac sy'n dwyn budd i anifeiliaid ac yn eu gwarchod. Mae grantiau fel arfer rhwng £1,000 a £10,000. Mae’n well gan yr ymddiriedolaeth gael ceisiadau gan elusennau lles anifeiliaid llai o faint. Y dyddiadau cau bob blwyddyn ar gyfer ceisiadau yw 15 Ionawr, 1 Mai a 1 Medi. Am ragor o wybodaeth a manylion cyswllt, ewch i www.jeansainsburyanimalwelfare.org.uk

Sefydliad John Ellerman                                                    
Nod y sefydliad yw hybu lles pobl, y gymdeithas a'r byd naturiol trwy ganolbwyntio ar y celfyddydau, yr amgylchedd a gweithredu cymdeithasol. Mae cyllid amgylcheddol yn canolbwyntio ar ddau brif bennawd: 
1. Gwarchod y moroedd – diogelu ac adfer yr amgylchedd morol trwy ardaloedd gwarchodedig sy’n cael eu rheoli’n well, a mwy ohonynt, ymgysylltu â chymunedau arfordirol, lleihau achosion o orbysgota, a mynd i'r afael ag effeithiau niweidiol eraill yn sgil gweithgarwch dynol ar y môr, fel llygredd. 
2. Creu lleoedd mwy cyfoethog a chynaliadwy ar y tir – datblygu ecosystemau iachach mewn ardaloedd trefol neu wledig, trwy reoli'r ardaloedd hyn yn well, arbrofi â chynefinoedd neu eu cysylltu â'i gilydd, a gwneud ymyriadau ar raddfa fawr sy'n helpu i adfer mannau sydd o bwys arbennig. Byddwn hefyd yn cefnogi gwaith sy'n lleihau neu atal effeithiau niweidiol yn sgil gweithgarwch dynol, fel llygredd sŵn ac aer, neu blaladdwyr. 
Rhoddir sylw yn bennaf i'r DU a'i dyfroedd, ond bydd yr ymddiriedolaeth hefyd yn cefnogi gwaith yn nhiriogaethau tramor y DU. Rhoddir blaenoriaeth i brosiectau o arwyddocâd cenedlaethol a gynhelir gan elusennau sydd wedi'u cofrestru yn y DU ac sydd ag incwm rhwng £100,000 a £10 miliwn. Y grant lleiaf sydd ar gael yw £10,000; nid oes uchafswm penodol ond prin iawn y caiff grantiau gwerth £100,000 a mwy eu dyfarnu. 
Sefydliad John Spedan Lewis 
Mae Sefydliad John Spedan Lewis (JSLF) yn darparu cyllid at ddibenion elusennol sy'n adlewyrchu diddordebau John Spedan Lewis – sef, yn enwedig, entomoleg, adareg, garddwriaeth, a phrosiectau amgylcheddol a chadwraeth cysylltiedig. Mae ymddiriedolwyr JSLF yn cyfarfod ddwywaith y flwyddyn i ystyried apeliadau am gyllid gan elusennau cofrestredig yn y DU. Mae JSLF yn derbyn apeliadau gan elusennau y mae testunau hanes naturiol, gan gynnwys cadwraeth bywyd gwyllt, entomoleg, adareg a garddwriaeth, wedi'u datgan yn glir ymhlith eu dibenion elusennol. Dylai prosiectau sy'n dymuno gwneud cais am gyllid anfon e-bost at y sefydliad am fwy o wybodaeth – jslf@johnlewis.co.uk

Ymddiriedolaeth Elusennol Joseph Rowntree – Rhaglen Dyfodol Cynaliadwy 
Mae Ymddiriedolaeth Elusennol Joseph Rowntree yn pryderu'n fawr am y newid yn yr hinsawdd a'i effeithiau, ac mae'n credu bod ein gofal ar gyfer cenedlaethau'r dyfodol yn gosod gorfodaeth foesegol arnom i chwarae rhan wrth fynd i'r afael ag ef. Bydd mynd i'r afael â'r newid yn yr hinsawdd yn gofyn am newidiadau gwleidyddol, economaidd a chymdeithasol hirdymor. Mae ymddiriedolwyr yn ymwybodol bod llawer o waith i'w wneud yn y maes hwn a bod cronfeydd Ymddiriedolaeth Elusennol Joseph Rowntree yn gyfyngedig. Darllenwch y blaenoriaethau cyllido newydd sydd ar gael ar y wefan cyn ymgeisio. 
Yn ystod yr argyfwng hwn, mae Ymddiriedolaeth Elusennol Joseph Rowntree hefyd yn awyddus i gefnogi gwaith sy'n ymateb i effeithiau niweidiol deuol y pandemig COVID-19 a hiliaeth systemig. Mae polisi cyllido diwygiedig ar gael ar y wefan i adlewyrchu hyn. 
Sylwch, o dan y polisi cyllido newydd, ni chaiff prosiectau cadwraeth, ymchwil academaidd na phrosiectau lleol eu hystyried.  
Ymddiriedolaeth Elusennol Lennox Hannay 
The Lennox Hannay Charitable Trust makes grants to registered charities in England and Wales. Grants are typically between £1,000 and £3,000. The Trust supports a wide range of charitable causes. In the past, these have included medical research, the welfare of young and old people, the arts, animal welfare, and for overseas benefit. There are no deadlines, and trustees meet twice each year to review applications. For more information and how to apply please contact: charities@rftrustee.com or call 020 3696 6715.
The Lindley Foundation
The foundation supports activities which include the relief of poverty, arts and culture, conservation and heritage, sports, animals and environment, and community development. For more information contact: couttscharities@coutts.com

Lloyds Bank Foundation for England and Wales

Lloyds Bank Foundation for England and Wales partners with small and local charities who help people overcome complex social issues. Through funding core costs, developmental support and influencing policy and practice, charities are helped to make life-changing impact. 

Gallwch ddysgu mwy am yr ymateb i COVID-19 a'r dull gweithredu presennol ar gyfer cyllido yma: https://www.lloydsbankfoundation.org.uk/covid-19 
Sefydliad yr Arglwydd Barnby  
Mae'r sefydliad yn cynnig grantiau gwerth rhwng £1,000 a £5,000 i sefydliadau elusennol at ddibenion elusennol cyffredinol, gwella iechyd neu achub bywydau, anabledd, atal neu leddfu tlodi, yr amgylchedd, cadwraeth a threftadaeth. Mae grantiau gwerth rhwng £1,000 a £5,000 ar gael, ond ni bennir uchafswm iddynt. Dylid cyflwyno ceisiadau ar ffurf ysgrifenedig a dylid cynnwys disgrifiad cryno o'r sefydliad a'r prosiect ynghyd â chopi o gyfrifon mwyaf diweddar y sefydliad. Caiff ceisiadau eu hasesu'n rhan o raglen dreigl barhaus. Mae'r ymddiriedolwyr yn cyfarfod ym mis Chwefror, mis Mehefin a mis Tachwedd. Am fwy o wybodaeth ac i gael gwybod sut i wneud cais, cysylltwch â: lordbarnbyfoundation@gmail.com 

Lush Charity Pot 
Lush Charity Pot is funded by the fresh, handmade cosmetics manufacturer, Lush. 100% of the purchase price of this hand and body lotion (less tax) goes towards supporting humanitarian, environmental and animal rights causes in the UK and around the world. The majority of funding is allocated to small, grassroots groups that are often best placed to make a real difference with limited resources and often struggle to find funding.  Support ranges from a few hundred pounds to a maximum of £10,000 per application. The average grant is £2,000-4,000. More information is available here.

Ymddiriedolaeth Gristnogol Marsh 
Mae'r ymddiriedolaeth yn canolbwyntio ar ddarparu cyllid a allai helpu sefydliadau bach i dalu am gostau rhedeg amrywiol, fel y rheiny sy'n ymwneud â threuliau gwirfoddolwyr, dyddiau hyfforddiant, cynnal a chadw cyfarpar, a chostau craidd eraill. Ein strategaeth gyllido yw darparu cyllid craidd hirdymor ar gyfer costau o'r fath, gan ein bod yn deall bod llawer o'r sefydliadau yr ydym yn eu cefnogi'n dibynnu ar incwm anghyfyngedig er mwyn diwallu eu hanghenion gweithredol. Mae grantiau'n anghyfyngedig ac yn amrywio o £300 i £2,000. Gall ymgeiswyr newydd, llwyddiannus ddisgwyl dderbyn grant ar ben isaf y raddfa hon. 
Mae'r ymddiriedolaeth yn cyllido gweithgarwch dan y themâu canlynol: 
· Y celfyddydau a threftadaeth 
· Addysg a hyfforddiant 
· Achosion amgylcheddol a lles anifeiliaid 
· Gofal iechyd 
· Lles cymdeithasol 
Nod yr ymddiriedolaeth yw meithrin cydberthnasau hirsefydlog gydag ymgeiswyr llwyddiannus, a pharhau â'i chefnogaeth iddynt dros amser, yn amodol ar adolygiad blynyddol. 


Ymddiriedolaeth Elusennol Stadiwm y Mileniwm  





Mae gan yr ymddiriedolaeth bedair thema: chwaraeon, y celfyddydau, cymuned a'r amgylchedd. O dan thema'r amgylchedd, mae'r ymddiriedolaeth yn annog ceisiadau sy'n ymwneud ag ailgylchu, datblygu mannau gwyrdd, datblygu a hyrwyddo ymarferion gwyrdd, a hyrwyddo cynlluniau trafnidiaeth gyhoeddus. Rhoddir blaenoriaeth am gymorth i brosiectau sy'n gwella ansawdd yr amgylchedd yng Nghymru, yn gwarchod ac yn creu cefn gwlad bywiog, ac yn datblygu ac yn hyrwyddo cynlluniau defnyddio tir yn gynaliadwy. Nod yr ymddiriedolaeth yw cyllido rhaglenni sy'n gwarchod ac yn gwella treftadaeth naturiol Cymru ac sy'n hyrwyddo defnydd a mwynhad cynaliadwy ohoni mewn ffordd sy'n cyfrannu at gynhwysiant cymdeithasol a ffyniant economaidd lleol.  
Yn sgil effaith ddigynsail COVID-19, mae'r cynllun Grantiau Rhanbarthol y disgwyliwyd ei gynnal yn ystod hydref 2020 wedi'i ganslo. 
Mae'r rownd leol bellach yn agored i geisiadau. Uchafswm y grant yw £2,500 ac mae ar gael ar gyfer prosiectau sy'n cefnogi'r celfyddydau, y gymuned, chwaraeon neu'r amgylchedd. Y dyddiad cau ar gyfer ceisiadau yw 1/2/2021, ac ni roddir cymorth ar gyfer cyflogau a gorbenion. 


Ymddiriedolaeth Elusennol Nineveh 
Mae Ymddiriedolaeth Elusennol Nineveh yn cefnogi amrediad eang o brosiectau a gweithgareddau yn y DU sydd o fudd i'r cyhoedd, gyda phwyslais ar hyrwyddo dealltwriaeth well o'r amgylchedd a'r cefn gwlad, wrth hwyluso gwell mynediad, addysg ac ymchwil. Mae'n well gan yr ymddiriedolaeth ddyfarnu grantiau i elusennau cofrestredig a Chwmnïau Buddiannau Cymunedol y DU, ond gellir ystyried ymgeiswyr unigol os yw'r buddion canlyniadol wedi'u diffinio'n glir. Dylai cynigion am gyllid elusennol ymdrin ag amcanion Ymddiriedolaeth Elusennol Nineveh (gweler tudalennau Hafan a Nodau’r Ymddiriedolaeth ar y wefan). 

Ymddiriedolaeth Oakdale                                                                                
Sefydliad bach yng Nghymru a gynhelir gan deulu yw Ymddiriedolaeth Oakdale ac mae'n dosbarthu grantiau gwerth cyfanswm o £300,000 y flwyddyn. Mae'r grantiau'n amrywio o £250 hyd at £2,000, gyda grantiau cyfartalog o tua £1,000. Ymhlith ei meysydd o ddiddordeb mae prosiectau cymdeithasol a chymunedol yng Nghymru a phrosiectau cadwraeth amgylcheddol yng Nghymru. Gellir cyflwyno ceisiadau gan ddefnyddio'r ffurflen ar-lein (sef yr hyn a ffefrir) neu drwy'r post. Ni fydd yr ymddiriedolwyr yn derbyn ceisiadau trwy e-bost. Mae'r ymddiriedolwyr yn cyfarfod ddwywaith y flwyddyn ym mis Ebrill a Hydref i ystyried ceisiadau ac i ddyfarnu grantiau. 
Caiff cyfarfod nesaf yr ymddiriedolwyr ar gyfer ystyried ceisiadau grant ei gynnal yn ystod mis Ebrill 2021. Caiff y dyddiad cau ar gyfer ceisiadau ei gyhoeddi maes o law. 
Sir Benfro – Cronfa Gymunedol South Hook LNG 
Sefydlwyd Cronfa Gymunedol South Hook LNG yn 2015 mewn partneriaeth â Chymdeithas Gwasanaethau Gwirfoddol Sir Benfro i gynnig cymorth ariannol â chostau prosiectau, mentrau a gwirfoddoli cymunedol ledled Sir Benfro. 
Nod Cronfa Gymunedol South Hook LNG yw cefnogi prosiectau a mentrau sydd: 
· Yn cefnogi cymunedau yn Sir Benfro 
· Yn hybu diogelwch, yr amgylchedd, addysg a llesiant 
· Yn dwyn budd cynaliadwy hirdymor i'r gymuned 
· Yn annog gwirfoddoli yn y gymuned 
· Yn annog cyfranogiad y staff yn y gwaith o ddatblygu cymunedau lleol 

Mae dwy lefel o gyllid ar gael: uchafswm haen un yw £500 ac uchafswm haen dau yw £5,000. Mae dyddiadau cau'r panel ar gyfer 2021 fel a ganlyn: 
Dydd Gwener 12 Chwefror – 5pm 
Dydd Gwener 14 Mai – 5pm 
Dydd Gwener 16 Gorffennaf – 5pm 
Dydd Gwener 15 Hydref – 5pm 

Cronfa Gymunedol Fferm Wynt Pen y Cymoedd 
Sefydlwyd Cronfa Gymunedol Fferm Wynt Pen y Cymoedd, sy'n dyfarnu £1.8 miliwn y flwyddyn, er budd cymunedau gwadd yn rhannau uchaf Cwm Nedd, Cwm Afan, Cwm Rhondda a Chwm Cynon. Diffiniwyd blaenoriaethau buddsoddi – a nodir yn y prosbectws ar ein gwefan – gan breswylwyr a chymunedau eu hunain. Mae dwy ffrwd i'r gronfa gymunedol a bydd y ddwy yn para tan 2043: 
· Mae'r FICROGRONFA yn cynnig grantiau untro rhwng £300 a £5,000 i hybu agweddau pwysig ar fywyd cymunedol ac i hybu gwaith datblygu menter. Ceir dwy rownd o geisiadau'r flwyddyn, ac mae un yn cau ym mis Chwefror a'r llall ym mis Awst. 
· Mae'r GRONFA WELEDIGAETH yn cynnig grantiau mwy ar gyfer gweithgareddau sy'n helpu i gyflawni un neu fwy o'r blaenoriaethau a nodir yn y prosbectws. Rydym yn chwilio am gynigion sydd â'r potensial i wneud gwahaniaeth gwirioneddol a hirdymor i fywydau pobl a chymunedau. 
Bydd yn rhaid i ymgeiswyr siarad â ni cyn rhoi pin ar bapur – ffoniwch ni ar 07458 300 117 / 07458 300 123, neu e-bostiwch ni ar enquiries@penycymoeddcic.cymru 

Ymddiriedolaeth y Bobl dros Rywogaethau mewn Perygl 


Mae Ymddiriedolaeth y Bobl dros Rywogaethau mewn Perygl yn cynnig amrywiaeth o grantiau ar gyfer cynnal gwaith ymchwil a gwneud gwaith cadwraeth yma yn y DU ac o gwmpas y byd. 
Mae Grantiau Mewnwelediad Cadwraeth Ymddiriedolaeth y Bobl dros Rywogaethau mewn Perygl yn agored i brosiectau ymhob rhan o'r byd. Mae'n dyfarnu grantiau i ymchwilwyr gwyddonol a chadwraethwyr ar gyfer gwaith â'r nod o ddiogelu rhywogaethau mewn perygl yn fyd-eang. Gweler meini prawf y Grant Byd-eang am ganllawiau a manylion cymhwysedd. Os ydych yn gweithio yn y DU ar rywogaeth nad yw'n famolyn, gallech fod yn gymwys am Grant Mewnwelediad Cadwraeth. Sylwer nad ydym yn cyllido gwaith ar rywogaethau adar na gwaith cyffredinol rheoli cynefinoedd. Dyfernir Grantiau Mewnwelediad Cadwraeth am hyd at ddwy flynedd ar gyfer prosiectau sy'n canolbwyntio ar rywogaethau mewn perygl. Rydym yn dyfarnu symiau o rhwng £3,000 a £10,000 y flwyddyn, hyd at uchafswm o £20,000. 
Os ydych yn gweithio ar brosiect sy'n ymwneud â mamolion yn y DU, gweler y dudalen we ar gyfer Mamolion y DU.Croesewir ceisiadau gan sefydliadau cadwraeth gwirfoddol, ymchwilwyr gwyddonol a chonsortia am gefnogaeth ariannol ar gyfer gwaith sy'n ymwneud â chadwraeth mamolion yn y Deyrnas Unedig. Ymhlith y meysydd derbyniol o waith i'w cyllido mae ymchwil wyddonol, gwaith ymarferol o reoli cynefinoedd, rhaglenni ailgyflwyno a monitro, a phrosiectau addysgol. Mae dyfarniadau unigol yn debygol o fod rhwng £10,000 a £20,000. Y swm cyfartalog a ddyfernir fesul prosiect yw tua £15,000. 
Mae'r Rhaglen Iterniaeth Cadwraeth Bywyd Gwyllt gan Ymddiriedolaeth y Bobl dros Rywogaethau mewn Perygl yn agored i raddegion o Brydain sy'n dymuno gweithio ym maes cadwraeth. Mae'r rhaglen interniaeth unigryw wedi'i chynllunio i feithrin y genhedlaeth nesaf o gadwraethwyr drwy ddarparu grantiau i'w galluogi i weithio ar brosiect penodol. 
Hyrwyddwyr Cymunedol Persimmon
Mae Persimmon Homes yn cynnig grantiau gwerth hyd at £1,000 i grwpiau cymunedol. Lansiwyd y gronfa ym mis Mawrth 2015 ac, ers hynny, mae wedi dyfarnu £3 miliwn a mwy i elusennau a grwpiau lleol ledled y DU, gan gynnwys dwsinau yng Nghymru. Bydd grwpiau'n gwneud cais am gyllid ar y ffurflen gais ar-lein, gan roi manylion y cyllid a godwyd eisoes a faint yr hoffent gael ei ddyfarnu gan gynllun yr hyrwyddwyr cymunedol. Mae cynllun Hyrwyddwyr Cymunedol Persimmon ar agor am geisiadau ar sail dreigl. 
Sefydliad Plunkett




Mae Sefydliad Plunkett yn helpu cymunedau gwledig ledled y DU i fynd i'r afael â'r materion y maent yn eu hwynebu, drwy hyrwyddo buddion y model busnes cymunedol a darparu cymorth busnes yn rhad ac am ddim. Mentrau yw busnesau cymunedol sy'n eiddo i aelodau'r gymuned ac eraill ac sy'n cael eu gweithredu'n ddemocrataidd ganddynt ar ran y gymuned. Maent ar sawl ffurf, gan gynnwys siopau, tafarndai, coetiroedd, ac unrhyw beth sy'n addas i berchenogaeth gymunedol. Yn ogystal â datblygu a diogelu asedau a gwasanaethau gwerthfawr, mae busnesau cymunedol yn mynd i'r afael ag amrywiaeth o faterion, gan gynnwys teimlo’n ynysig, unigrwydd, llesiant, gwaith a hyfforddiant. 
Y Prosiect Peillio 
Diben Grant Sbarduno gan y Prosiect Peillio yw darparu gweledigaeth newid cymdeithasol cynnar i gefnogi pobl angerddol ac ymrwymedig. Rydym yn cyllido unigolion a grwpiau cymunedol, ac nid oes angen i chi fod yn sefydliad cofrestredig na sefydlog er mwyn gwneud cais. Ar gyfer sefydliadau y tu allan i UDA, e-bostiwch grantees@thepollinationproject.org i gadarnhau bod gennych gyfrif PayPal yn eich enw eich hun neu yn enw'ch sefydliad. 
Ni ellir defnyddio grantiau i gyllido sefydliad na grŵp sydd ag unrhyw aelodau o staff a delir, na'u defnyddio i dalu costau gweithredol parhaus ar gyfer grŵp sefydledig. Dechreuodd y broses o ddyfarnu grantiau'n ddyddiol ar 1 Ionawr 2013, ac, ers hynny, mae'r prosiect wedi cyllido prosiect gwahanol bob un diwrnod. Caiff pob ymgeisydd cymwys, mewn unrhyw faes cyllido, ei ystyried o fewn canllawiau'r rhaglen. 

Sefydliad Elusennol Polden Puckham  





Ymddiriedolaeth sy'n dyfarnu grantiau ac sydd â gwreiddiau teuluol Crynwrol yw Sefydliad Elusennol Polden Puckham. Mae’n ariannu sefydliadau yn y DU sy’n gweithio ar ddylanwadu ar bolisïau, agweddau a gwerthoedd ar lefel genedlaethol neu ryngwladol, gan gynnwys gwaith sy’n rhoi sylw i’r pwysau a’r amgylchiadau sy’n cyfrannu at fethiant amgylcheddol byd-eang. Mae'r sefydliad yn rhoi ystyriaeth arbennig i sefydliadau pencadlys bach ac arloesol. Fel arfer, dyfernir grantiau rhwng £5,000 a £20,000 y flwyddyn am hyd at dair blynedd ac maent yn hybu sefydliadau y byddai hyn yn werth rhwng 3% a 50% o'u hincwm blynyddol (sefydliadau y mae eu hincwm blynyddol rhwng tua £10,000 a £500,000). Fel arfer, mae'r ymddiriedolwyr yn cyfarfod ddwywaith y flwyddyn yn y gwanwyn ac yn yr hydref. 
Y dyddiad cau ar gyfer ymgeisio fydd canol nos ar 5 Chwefror 2021. Caiff rhestr fer o ymgeiswyr ei llunio, y caiff nifer ohonynt eu gwahodd i gyfweliad gan banel o ymddiriedolwyr. 

Cronfa Gymunedol Porthladd Aberdaugleddau  
Mae Cronfa Gymunedol Porthladd Aberdaugleddau yn cynnig cymorth ariannol i elusennau, sefydliadau gwirfoddol, sefydliadau cymunedol a mentrau cymdeithasol sy'n gweithio yn Sir Benfro. Trwy'r gronfa hon, mae'r porthladd yn arbennig o awyddus i noddi prosiectau a digwyddiadau sy'n cefnogi ei nodau o gynnal diogelwch ar y ddyfrffordd, gwarchod yr amgylchedd, a chreu cyfleoedd i genedlaethau'r dyfodol, yn ogystal â phrosiectau a digwyddiadau sy'n hybu amcanion a gwerthoedd y porthladd. Gellir cyflwyno ceisiadau am gymorth gan y gronfa gymunedol trwy ffurflen gais ar-lein. Y dyddiad cau yw'r 25ain o bob mis. 

Ymddiriedolaeth Rhododendron 
Ymdiriedolaeth elusennol deuluol fach yw'r Ymddiriedolaeth Rhododendron sy'n dyfarnu grantiau gwerth rhwng £500 a £1,500 i elusennau cofrestredig yn y DU sy'n cefnogi prosiectau lles cymdeithasol a chymorth dyngarol yn y byd datblygol ac yn y DU (ond gweler y Polisi Grantiau am fanylion). Hefyd, mae'n hybu rhai prosiectau diwylliannol a phrosiectau bywyd gwyllt. Yn gyffredinol, mae'n blaenoriaethu elusennau llai dros rai mwy. 


Rhoddion Rockwool, Pencoed
Gwahoddir grwpiau elusennol ac nid-er-elw i wneud cais am roddion gan Rockwool. Rhoddir blaenoriaeth i grwpiau sydd o fewn wyth milltir i ffatri Rockwool ym Mhencoed, De Cymru. Hoffai Rockwool sicrhau bod yr holl brosiectau a gyllidir yn sicrhau buddion cymunedol gwirioneddol, gan roi sylw arbennig i'r amgylchedd, tai, iechyd a llesiant. Am fwy o fanylion, e-bostiwch: community@rockwool.com 
Rhaglen Grantiau Sea-Changers 
Mae Sea-Changers yn dyfarnu grantiau untro i amrediad o elusennau cadwraeth forol, a sefydliadau nid-er-elw yn y DU. Rhaid i’r prosiectau a gyllidir ddigwydd yn y DU, ac iddynt gyflawni un neu fwy o'r amcanion canlynol: 
· Mynd i'r afael ag achosion sylfaenol bygythiadau a heriau sy'n wynebu cadwraeth forol yn y DU 
· Atal neu leihau effeithiau negyddol ar amgylcheddau a/neu rywogaethau arfordirol a morol y DU 
· Ychwanegu at y corff o wybodaeth ynglŷn â bygythiadau a heriau sy'n wynebu cadwraeth forol yn y DU 
Mae dwy raglen grantiau – Prif Raglen Grantiau Sea-Changers a Rhaglen Grantiau Bach Sea-Changers. Mae'r olaf wei'i hatal dros dro yn sgil effaith COVID-19. 
​
Mae'r Prif Raglen Grantiau ar gyfer ceisiadau o hyd at £1,200, a cheir dwy rownd dyfarnu grantiau'r flwyddyn. Y terfynau amser ar gyfer ceisiadau yw 31 Mawrth a 30 Medi. Ar gyfer ceisiadau am grantiau gwerth hyd at £1,200. Mae mwy o wybodaeth am bwy all wneud cais a chymhwysedd ar gael yma. Ceir gwybodaeth am sut i ymgeisio yma. 
Ymddiriedolaeth SMB 
Nod yr ymddiriedolaeth yw dwyn budd i'r rheiny mewn angen yn ysbrydol, yn gorfforol neu'n feddyliol drwy ddosbarthu incwm ledled y byd.  Mae'r ymddiriedolaeth yn cynnig cyllid i elusennau cofrestredig yn y DU ar gyfer gweithgareddau sy'n hybu'r ffydd Gristnogol, gofal cymdeithasol, cymorth newyn a brys, yr amgylchedd, addysg, ac ymchwil feddygol. Fel arfer, dyfernir rhwng £1,000 a £2,000. Gellir gwneud ceisiadau unrhyw bryd a rhaid eu gwneud ar ffurf ysgrifenedig. Cewch ragor o wybodaeth am y cyllid trwy gysylltu ag: smbcharitabletrust@googlemail.com 
Gwobrau Dŵr Tap 
Rhaglen grantiau yw Gwobrau Dŵr Tap sydd â'r nod o helpu ysgolion i ddarparu mynediad i'r prif gyflenwad dŵr yfed ar y campws wrth leihau'r defnydd o ddŵr mewn poteli plastig. Dyfernir grantiau gwerth rhwng £300 a £3,000. 
Pwy all wneud cais? 
• prifysgolion
• ysgolion
• colegau
Pa fathau o brosiectau sy'n gymwys?
Nod rhaglen Gwobrau Dŵr Tap yw helpu ysgolion i leihau ein dibyniaeth ar blastigau untro a'r swm o wastraff plastig y mae'r DU yn ei greu yn sylweddol. Caiff hyn ei gyflawni trwy helpu ysgolion i osod peiriannau dŵr yfed o'r prif gyflenwad a defnyddio poteli y gellir eu hailddefnyddio. Rydym yn annog lleihau dibyniaeth sefydliadau addysgol ar ddŵr drud mewn poteli plastig a gludir miloedd o filltiroedd. Ceir gwybodaeth bellach yn http://www.tapwater.org/grants 

Grant ‘Bags of Help’ Tesco 
Cynllun grantiau cymunedol lleol gan Tesco yw ‘Bags of Help’ sy'n cyllido miloedd o prosiectau cymunedol y flwyddyn.  Mae'n rhaid i'r prosiectau fodloni'r maen prawf o ddwyn buddion i'r gymuned. Caiff grantiau gwerth hyd at £1,000 eu dyfarnu i brosiectau cymunedol sy'n cwmpasu cymysgedd eang o achosion lleol. 
Mae'r cynllun yn profi nifer uchel o geisiadau ar hyn o bryd, ond mae'n parhau i fod yn agored i ymgeiswyr newydd. 
Ymddiriedolaeth Tudor
Ymddiriedolaeth annibynnol yw Ymddiriedolaeth Tudor sy'n dyfarnu grantiau ac yn rhoi cymorth i grwpiau gwirfoddol a chymunedol sy'n gweithio yn unrhyw ran o'r DU. Mae'r ymddiriedolaeth am helpu grwpiau llai, dan arweiniad y gymuned, sy'n cefnogi pobl ar ymylon cymdeithas. Nid oes gan yr ymddiriedolaeth unrhyw raglenni cyllido penodol; mae'n well ganddi ganiatáu i'r grwpiau y mae’n eu cefnogi arwain yr agenda. Mae'n fwy tebygol o gyllido grwpiau sydd â throsiant blynyddol o lai nag £1 filiwn, er y gellir dyfarnu grantiau i grwpiau mwy, yn enwedig ar gyfer gwaith a allai fod yn ddylanwadol neu waith na fyddai sefydliad llai yn gallu ei gyflawni. Mae dau gam i'r broses ymgeisio ac mae dyddiad cau treigl. 
Bro Morgannwg – Grantiau Cymunedau Cryf 
Bydd y Gronfa Grant Cymunedau Cryf yn cynnig grantiau i grwpiau cymunedol, y sector gwirfoddol a chynghorau tref a chymuned tuag at dalu costau mentrau ym Mro Morgannwg sy’n helpu i gefnogi gweledigaeth y cyngor o “gymunedau cryf sydd â dyfodol disglair”. 
Bydd cyfanswm o £837,533 yn y Gronfa Grant Cymunedau Cryf dros bum mlynedd hyd at fis Mawrth 2025. Nid oes isafswm grant wedi'i bennu, a chaiff penderfyniadau carlam eu gwneud ar gyfer grantiau gwerth hyd at £3,000. 
Oherwydd yr adnoddau cyfyngedig, dylai pob ymgeisydd allu dangos sut fydd grant yn cyfrannu at un neu fwy o flaenoriaethau corfforaethol y cyngor: 
· Dysgu gydol oes: Hybu diwylliant o ddysgu gydol oes ar gyfer pawb 
· Arweinyddiaeth gymunedol: Hybu ymdeimlad o falchder cymunedol a dinasyddiaeth weithredol 
· Adfywio economaidd: Hybu economi amrywiol a chynaliadwy 
· Yr amgylchedd: Hyrwyddo'r defnydd o arferion cynaliadwy 
· Llesiant cymunedol: Hybu cymuned ddiogel ac iach i fyw ynddi 
Mae'r cronfeydd wedi'u dyrannu'n gyfan gwbl  ar gyfer eleni, a bydd y gronfa'n ailagor ar gyfer ceisiadau yn ystod gwanwyn 2021. 
Rhif ffôn: 01446 709152 
Cyfeiriad e-bost: ghjones@valeofglamorgan.gov.uk 
Grantiau  Ymddiriedolaeth Amgylcheddol Veolia (DU) 
Mae dau gynllun grantiau ar gael ar hyn o bryd: grantiau cymunedol a grantiau gwella amgylcheddol. Mae'r Cynllun Grantiau Cymunedol ar gael i sefydliadau nid-er-elw sydd â chyfansoddiad ac awdurdodau lleol. Mae grantiau gwerth rhwng £10,200 a £75,000 ar gael ar gyfer creu neu wella adeiladau neu fannau awyr agored er budd y gymuned. Mae'r Cynllun Grantiau Gwella Amgylcheddol ar gael i gyrff amgylcheddol a gofrestrwyd ag ENTRUST, sef rheoleiddiwr y Gronfa Cymunedau Tirlenwi. Mae grantiau gwerth £75,000 a mwy ar gael i hybu prosiectau gwella ar raddfa tirwedd, fel creu/rheoli cynefinoedd a/neu ddiogelu rhywogaethau. 
Community Matters Waitrose 





Mae'r cynllun hwn yn galluogi cwsmeriaid i fwrw pleidlais â'u tocyn gwyrdd a chaiff cyfran o £1,000 (neu £500 mewn siopau cyfleuster) ei rhannu rhwng tri achos lleol yn gymesur â phleidlais y cwsmeriaid. Ers lansio'r cynllun, mae Waitrose wedi rhoi mwy na £35 miliwn i gefnogi mwy na 90,000 o achosion elusennol lleol. Yn 2011, lansiodd Waitrose fersiwn ar-lein i gefnogi elusennau cenedlaethol. Bob tri mis, caiff tair elusen genedlaethol eu dangos a chaiff cyfran o £25,000 ei rhannu'n gymesur â nifer y pleidleisiau gan siopwyr ar-lein. Croesewir ceisiadau gan elusennau cenedlaethol ar gyfer y cynllun ar-lein hwn. Dylech anfon eich ceisiadau drwy e-bost at community.matters@waitrose.co.uk gan roi amlinelliad cryno o waith y sefydliad (500 o eiriau) a manylion am unrhyw brosiectau sy'n mynd rhagddynt ar hyn o bryd sy'n ceisio cyllid. . Gall elusennau lleol wneud cais am gymorth hefyd mewn archfarchnadoedd unigol.  
Sefydliad Waterloo 





Mae gan y sefydliad dyfarnu grantiau hwn fwyaf o ddiddordeb mewn prosiectau sy'n helpu'n fyd-eang, yn enwedig yn y meysydd anghyfartaledd cyfleoedd a chyfoeth a'r defnydd anghynaliadwy o adnoddau naturiol y byd. Mae'n blaenoriaethu cyllid ar gyfer elusennau o'r DU, y mae llawer ohonynt yn gweithio mewn partneriaeth agos gyda chyrff anllywodraethol lleol llai yn y gwledydd y maent yn gweithredu ynddynt. 

Mae dwy thema i'r gronfa amgylcheddol: 
· Morol – cymorth i brosiectau sy'n gweithio i atal stociau o bysgod rhag lleihau. 
· Fforestydd glaw trofannol – cymorth i brosiectau sy'n gwarchod fforestydd glaw trofannol, yn bennaf trwy osgoi datgoedwigo. 

Mae dau ddyddiad cau ar gyfer Cronfa'r Fforest Law Drofannol a'r Gronfa Forol bob blwyddyn. Ceir gofynion penodol ar gyfer pob thema y dylid eu gwirio ar wefan Sefydliad Waterloo cyn cyflwyno cais. 
Sefydliad Woodroffe Benton 
Sefydliad dyfarnu grantiau annibynnol yw Sefydliad Woodroffe Benton. Mae grantiau llai gwerth rhwng £250 a £2,500 ar gael o dan bedwar categori. Un ohonynt yw gwella / gwarchod / diogelu / cadwraeth amgylcheddol, lle byddai hyn, yn arbennig, yn annog aelodau'r cyhoedd i ddarparu mynediad. Mae elusennau cofrestredig a sefydliadau addysgol yn gymwys i wneud cais. Dim ond yn ystod cyfarfodydd yr ymddiriedolwyr a gynhelir ym mis Ionawr, mis Mai a mis Medi yr ystyrir ceisiadau. 

Cyllid Llywodraeth Cymru, Cyllid Llywodraeth Ganolog a Chyllid Ewropeaidd 
Y Gronfa Cynhwysiant Gweithredol 
Cynorthwyir y Gronfa Cynhwysiant Gweithredol gan Gronfa Gymdeithasol Ewrop ac fe'i cynhelir gan Gyngor Gweithredu Gwirfoddol Cymru (CGGC) ar ran Swyddfa Cyllid Ewropeaidd Cymru (WEFO). Nod y cyllid yw mynd i'r afael â thlodi ac allgáu cymdeithasol yng Nghymru trwy ddarparu cyllid grant ar gyfer prosiectau o bob maint hyd at £1,500,000 (gan gynnwys cyllid cyfatebol) sy'n helpu pobl economaidd anweithgar a phobl ddi-waith hirdymor, a phobl ifanc nad ydynt mewn addysg, cyflogaeth na hyfforddiant, i gael cyflogaeth, sgiliau ar gyfer y gweithle a chymwysterau trwy weithgareddau ymarferol a lleoliadau gwaith y telir amdanynt. 

Ni ragnodir y gweithgareddau hyn, neu natur y gyflogaeth a gynorthwyir os dewisir yr opsiwn hwnnw, a'r rhai sy'n derbyn y grantiau a fydd yn penderfynu ar yr hyn a fyddai'n gweddu orau i'w cyfranogwyr, gan gynnwys prosiectau neu gyflogaeth gyda chanolbwynt ar yr amgylchedd. Gall sefydliadau wneud cais ar-lein trwy Borth Ceisiadau Amlbwrpas Cyngor Gweithredu Gwirfoddol Cymru er mwyn dod yn fuddiolwr cymeradwy o'r Gronfa Cynhwysiant Gweithredol. Unwaith y byddant yn llwyddiannus, cânt wahoddiad i wneud cais am rowndiau o grantiau a chânt hefyd eu hysbysu ynglŷn â'r cyfleoedd am gyllid sydd ar gael i sefydliadau yng Nghymru. 

Er bod y DU wedi gadael yr UE, bydd y Gronfa Cynhwysiant Gweithredol yn parhau i weithio fel yr arfer. 
Gwahoddwyd ceisiadau ar gyfer y rownd gyllido ddiweddaraf y mis hwn: os ydych eisoes yn fuddiolwr cymeradwy, gallwch ymgeisio nawr.  Mae'n cynnwys dyraniad penodol o gyllid ar gyfer prosiectau sy'n cefnogi'r fenter  ‘Gwasanaeth Natur Gwladol i Gymru’. 
Bydd y rownd gyllido nesaf, a'r un olaf yn ôl pob tebyg, yn agored i'n buddiolwyr cymeradwy ym mis Mai 2021. 
Mae'r cyllid bellach yn cynnig rowndiau newydd a mwy hyblyg o grantiau, gwelliannau i ofynion cyllid cyfatebol, a chymorth un wrth un a fydd ar gael ar bob cam, o'r ymholiad cychwynnol i ddiwedd y prosiect. Os nad ydych yn siŵr a yw hyn yn addas i chi, cysylltwch â’r tîm Cynhwysiant Gweithredol ar activeinclusion@wcva.org.uk neu ffoniwch Gyngor Gweithredu Gwirfoddol Cymru (CGGC) ar 0300 111 0124 a byddwn yn eich cysylltu â rhywun a all helpu.
Cronfa'r Economi Gylchol 
Yn ogystal â chyllido'r gwaith o ddefnyddio deunyddiau eildro wrth greu nwyddau, mae WRAP Cymru bellach yn gallu cefnogi'r gwaith o baratoi ar gyfer sefydlu gweithgareddau ailddefnyddio, adfer ac ail-weithgynhyrchu deunyddiau yng Nghymru. Gall sefydliadau sy'n ceisio cyllid er mwyn ei ddefnyddio fel buddsoddiad cyfalaf i ymgorffori neu gynyddu'r cynnwys eildro a ddefnyddir mewn nwyddau yng Nghymru, neu er mwyn ymestyn oes ddefnyddiol nwyddau, wneud cais am grant o Gronfa'r Economi Gylchol er mwyn hwyluso'r gwaith hwn. Mae'n rhaid i brosiectau cymwys wneud y canlynol: 
· cynyddu'r swm o blastig, papur/cerdyn neu decstiliau eildro a ddefnyddir wrth greu nwyddau newydd, neu nwyddau sydd eisoes yn bodoli (caiff prosiectau sy'n ceisio defnyddio deunyddiau eildro eraill eu hystyried fesul achos, a bydd yn rhaid iddynt gyflwyno tystiolaeth o fethiant yn y farchnad); neu 
· ymestyn oes nwyddau/deunyddiau drwy eu paratoi ar gyfer gweithgareddau ailddefnyddio, adfer, neu ailweithygynhyrchu. 
Gall sefydliadau cymwys o unrhyw faint ymgeisio am naill ai grant Graddfa Fach gwerth rhwng £25,000 a £200,000 (uchafswm y trothwy de minimis), neu grant Graddfa Fawr gwerth rhwng £200,000 a £750,000. Mae Rownd 7 ar gau i geisiadau ar hyn o bryd. 
Cynnal y Cardi  (Cynllun Datblygu Gwledig, Ceredigion) 
Mae Cynnal y Cardi, a weinyddir gan Gyngor Sir Ceredigion, wedi helpu i wireddu syniadau drwy waith datblygu a gwerthuso prosiectau, cynnal astudiaethau dichonoldeb, gwaith hwyluso, hyfforddi, mentora ac ymgynghori, a thrwy gynnal prosiectau peilot. Dosberthir pob prosiect yn ôl pum maes gweithgarwch o fewn y cynllun LEADER. Mae'r meysydd yn cynnwys y canlynol: 
· gwella adnoddau naturiol a diwylliannol Ceredigion 
· treialu cynhyrchion/prosesau a chreu partneriaethau a rhwydweithiau busnes newydd 
· archwilio ffyrdd newydd o ddarparu gwasanaethau, cyfleusterau a gweithgareddau 
· archwilio cyfleoedd i gyflenwi ynni adnewyddadwy 
· gwneud y gorau o dechnoleg ddigidol mewn cymunedau lleol 
I drafod eich syniadau, ac i gael gwybodaeth ynghylch eich cymhwysedd ar gyfer derbyn cymorth, ffoniwch dîm Cynnal y Cardi ar 01545 572063 neu ewch i www.cynnalycardi.org.uk. Croesewir pob syniad ar sail dreigl. 
Rhaglen Cyfleusterau Cymunedol 
Cronfa cyllid grant cyfalaf ledled Cymru yw'r Rhaglen Cyfleusterau Cymunedol. Mae'n cynnig grantiau ar ddwy lefel, hyd at £25,000 a hyd at £250,000, y gellir eu defnyddio i wella cyfleusterau cymunedol. Rhaid i gyfleusterau cymunedol sydd i'w gwella gynnig gweithgareddau neu wasanaethau sy'n cynyddu ffyniant ac yn darparu cyfleoedd i bobl leol wella'u bywydau beunyddiol. Rhaid i geisiadau ddangos sut mae'r gymuned yn cael ei chynnwys yn y gwaith o ddatblygu'r cynigion a hefyd sut y bydd y gymuned yn parhau i gael ei chynnwys yn y gwaith o redeg y cyfleuster. Rhoddir blaenoriaeth i geisiadau gan gymunedau a gafodd elw ynghynt o gyllid Cymunedau yn Gyntaf.  
Cynllun Meithrin Gallu ar gyfer Adferiad Gwyrdd 

Mae'r Cynllun Meithrin Gallu ar gyfer Adferiad Gwyrdd yn gynllun grant refeniw newydd gwerth £920,000 ar gyfer cynyddu'r gallu yn sector y cyrff anllywodraethol amgylcheddol. Mae Cronfa Dreftadaeth y Loteri Genedlaethol yn dosbarthu'r gronfa hon mewn partneriaeth â Llywodraeth Cymru. 
Beth yw'r hyn a olygwn gan adferiad gwyrdd? 
· gwrthdroi’r dirywiad mewn natur 
· mynd i'r afael â’r newid yn yr hinsawdd a chynyddu gwydnwch tuag at effeithiau’r newid yn yr hinsawdd 
· mynd i'r afael â phatrymau cynhyrchiant a defnydd anghynaliadwy (yr economi gylchol) 
· buddsoddiad sy'n cefnogi'r gwaith o greu swyddi a marchnadoedd newydd (adferiad economaidd) 
· targedu camau gweithredu i'r grwpiau, cymunedau a lleoedd hynny sydd fwyaf agored i niwed, a/neu sydd wedi dioddef fwyaf er mwyn mynd i'r afael ag anghydraddoldebau ac amddifadedd sylfaenol (adferiad cymdeithasol) 
Mae grantiau gwerth rhwng £5,000 a £100,000 ar gael. 
Y dyddiad cau ar gyfer ceisiadau yw 10 Ionawr 2021. 

Horizon 2020 
Horizon 2020 yw rhaglen yr UE ar gyfer ymchwil ac arloesi a chaiff ei chynnal rhwng 2014 a 2020. Fe'i rhennir yn dair adran: 
· Gwyddoniaeth ragorol 
· Arweinyddiaeth ddiwydiannol 
· Heriau cymdeithasol 

Bydd rhaglenni gwaith dwy flynedd o hyd yn cyhoeddi'r meysydd penodol y caiff eu cyllido gan Horizon 2020. Cadwch lygad amdanynt ar y wefan Cyfleoedd cyllid a thendro gan y gellir eu defnyddio fel calendr ar gyfer y galwadau am gynigion (‘galwadau’) a gaiff eu cyhoeddi yn ystod y flwyddyn. Y wefan Cyfleoedd cyllid a thendro yw eich pwynt mynediad o ran y gwaith gweinyddu electronig ar gyfer prosiectau ymchwil ac arloesedd a gyllidir gan yr UE, a'r wefan hon sy'n lletya'r gwasanaethau ar gyfer rheoli'ch cynigion a phrosiectau yn ystod eu cylch oes. Gellir lawrlwytho rhaglen waith ddiweddaredig yma. 

Mae Llywodraeth Cymru'n darparu gwasanaeth cyngor a chymorth i sefydliadau o Gymru sy'n chwilio am gyllid gan yr UE. Os oes gennych ddiddordeb mewn gwneud cais ar gyfer cyllid Horizon 2020 ac os ydych am gael mwy o wybodaeth, cysylltwch ag uned Horizon 2020: Horizon2020@llyw.cymru  
Blaenoriaeth Llywodraeth y DU o hyd yw sicrhau y cwblheir y cytundeb ymadael drafft ac y cytunir arno. Byddai hyn yn sicrhau na fyddai effaith ar hawl endidau'r DU i gymryd rhan yn Horizon 2020. Os na fydd cytundeb, mae Llywodraeth y DU wedi gwarantu'r un cyllid gan yr UE ar gyfer ymgeiswyr llwyddiannus o'r DU. Mae'r warant hon wedi cael ei hymestyn y tu hwnt i'r dyddiad ymadael, i gyllido cyfranogwyr y DU ar gyfer holl alwadau Horizon 2020 sy'n agored i gyfranogwyr o drydedd wlad. Gellir gweld papur holi ac ateb y DU ar warantu’r cynllun yma. 

Interreg – Cydweithrediad Tiriogaethol Ewrop 2014-2020 
Mae Interreg yn darparu cyllid ar gyfer prosiectau cydweithredu ledled Ewrop. Gall prosiectau partneriaeth sy'n cynnwys sefydliadau o bob rhan o Ewrop wneud cais am alwadau agored sy'n canolbwyntio ar rannu gwybodaeth a throsglwyddo profiad er mwyn gwella polisi rhanbarthol. 

Mae tair cangen i'r rhaglen: 
· INTERREG VA – cydweithredu trawsffiniol 
· INTERREG VB – cydweithredu trawsgenedlaethol 
· INTERREG VC – cydweithredu rhyngranbarthol 
Y themâu ar gyfer y cyfnod rhaglenni rhwng 2014 a 2020 yw: 
· Ymchwil ac arloesi 
· Natur gystadleuol BBaChau 
· Economi carbon isel – mae'r thema hon yn mynd i'r afael â thrawsnewid i economi carbon isel ym mhob sector. Gallai hyn fod trwy bolisïau a fwriedir i godi cyfran y ffynonellau o ynni adnewyddadwy yn y cymysgedd ynni i hyrwyddo trafnidiaeth gynaliadwy aml-ddull, e.e. datblygu strategaethau carbon isel rhanbarthol 
· Yr amgylchedd ac effeithlonrwydd adnoddau – dau faes gwahanol sy'n agored i gydweithredu: 
– gwarchod a datblygu treftadaeth ddiwylliannol a naturiol, e.e. gwella'r gwaith o reoli parciau natur – trawsnewid i economi fwy effeithlon o ran adnoddau, hyrwyddo twf gwyrdd, ac eco-arloesedd, e.e. cynyddu cyfraddau ailgylchu ymysg BBaChau 
Mae'r rhaglenni hyn bellach yn mynd rhagddynt ac mae galwadau'n cael eu rhyddhau, felly os oes gan eich sefydliad syniad am brosiect a gall gyflawni prosiect partneriaeth, cadwch lygad ar wefan Interreg Europe am fanylion y rowndiau cyllido sydd wrthi'n cael eu rhyddhau. 
Cynllun Cymunedau y Dreth Gwarediadau Tirlenwi 
Rhaglen cyllid grant i helpu cymunedau sy'n byw o fewn pum milltir i orsafoedd trosglwyddo gwastraff, neu safleoedd tirlenwi penodol, i weithredu dros eu hamgylchedd lleol. Mae Cynllun Cymunedau y Dreth Gwarediadau Tirlenwi yn rhaglen gyllid gan Lywodraeth Cymru sy’n cael ei rheoli gan Gyngor Gweithredu Gwirfoddol Cymru (CGGC). Mae’r cynllun yn cefnogi prosiectau cymunedol ac amgylcheddol lleol mewn ardaloedd y mae gwaredu gwastraff i safleoedd tirlenwi yn cael effaith arnynt. Cyn ymgeisio, defnyddiwch y map o leoliadau ar wefan CGGC i wirio a ydych mewn ardal gymwys. 
Mae’r ffordd y mae ceisiadau’n cael eu cyflwyno yn newid – mae CGGC wedi gwrando ar ymgeiswyr cyllid ac, mewn ymgynghoriad â’r sector, mae wedi datblygu Porth Ceisiadau Amlbwrpas newydd. Mae’r platfform gwe newydd hwn yn hawdd ei ddefnyddio ac mae'n golygu y bydd gwneud cais am grant trwy CGGC yn brofiad llawer symlach a hwylusach i ddefnyddwyr. Paratowch i wneud cais i Gynllun Cymunedau y Dreth Gwarediadau Tirlenwi a gweld cyfleoedd cyllido eraill sydd ar gael trwy gofrestru’ch sefydliad ar y porth yma – https://map.wcva.cymru/ 
Bydd y rownd hydref ar gyfer Cynllun Cymunedau y Dreth Gwarediadau Tirlenwi yn cau i geisiadau ar 18 Ionawr 2021. 
Rhaglen LIFE 
Rhaglen LIFE yw offeryn ariannol y Comisiwn Ewropeaidd sy'n cefnogi prosiectau amgylcheddol a chadwraeth natur ledled yr UE. Amcan cyffredinol y gronfa yw cyfrannu at y gwaith o weithredu a datblygu polisi a deddfwriaeth amgylcheddol a hinsawdd yr UE. Rhennir y rhaglen yn ddwy is-raglen – yr amgylchedd a gweithredu ar y newid yn yr hinsawdd. 
Mae is-raglen yr amgylchedd yn ymdrin â thri maes blaenoriaeth: 
· Prosiectau natur a bioamrywiaeth sy'n canolbwyntio ar weithredu'r Gyfarwyddeb Cynefinoedd ac Adar a Strategaeth Bioamrywiaeth yr UE; 
· Prosiectau'r amgylchedd ac effeithlonrwydd adnoddau sy'n canolbwyntio ar dreialu, datblygu a dangos dulliau a datrysiadau i heriau amgylcheddol ledled yr UE; a 
· Phrosiectau gwybodaeth a llywodraethiant amgylcheddol sy'n canolbwyntio ar gynyddu gwybodaeth a lledaenu gwybodaeth. 

Mae is-raglen yr hinsawdd yn ymdrin â'r tair blaenoriaeth ganlynol: 
· Prosiectau addasu i’r newid yn yr hinsawdd sy'n canolbwyntio ar wella gwydnwch i’r newid yn yr hinsawdd; 
· Prosiectau lliniaru effeithiau'r newid yn yr hinsawdd sy'n canolbwyntio ar leihau allyriadau nwyon tŷ gwydr; a 
· Gwybodaeth a llywodraethiant hinsoddol sy’n canolbwyntio ar gynyddu a lledaenu gwybodaeth am faterion sy'n ymwneud â’r newid yn yr hinsawdd. 

Cynhelir y rhaglen waith aml-flynyddol bresennol rhwng 2018 a 2020 ac fe'i cyhoeddwyd ddechrau 2018. Am y diweddaraf ar Raglen LIFE yn y DU, gweler gwefan LIFE y DU am fwy o wybodaeth a'r rhaglen waith aml-flynyddol. 
Daeth y cyfnod pontio yn dilyn ymadawiad y DU o'r Undeb Ewropeaidd i ben ar 31 Rhagfyr 2020. Fodd bynnag, mae sefydliadau'r DU yn gymwys i wneud cais o fewn Galwad LIFE 2020 – y dyddiad cau ar gyfer cyflwyno cynigion prosiect yn eu cyfanrwydd yw Chwefror 2021. Mae cyrff anllywodraethol yn y DU hefyd yn gymwys ar gyfer Galwad LIFE 2020 am gyrff anllywodraethol sy’n rhan o Fargen Werdd yr UE – bydd angen gwneud cyflwyniadau erbyn 31 Mawrth 2021. Bydd y Cyd-bwyllgor Cadwraeth Natur felly'n parhau fel canolbwynt cenedlaethol y DU ar gyfer cyllid LIFE yr UE hyd at ddiwedd mis Mawrth 2021. 

Cynllun Grant Mannau Addoli Rhestredig 
Caiff y Cynllun Grant Mannau Addoli Rhestredig ei reoli gan yr Adran dros Ddiwylliant, y Cyfryngau a Chwaraeon ac mae'n gwneud dyfarniadau ôl-weithredol o ran TAW i'w thalu wrth wneud gwaith adfer ac addasu ar adeiladau rhestredig a ddefnyddir yn bennaf fel mannau addoli cyhoeddus (gwerth isaf y gwaith cymwys yw £1,000, er y gellir cyflwyno un cais lle bydd gwerth y gwaith cymwys rhwng £500 a £1,000 mewn unrhyw gyfnod o 12 mis). Mae gan y cynllun gyllideb flynyddol benodol a hysbysebir ar wefan y Cynllun Grant Mannau Addoli Rhestredig bob blwyddyn. Cadarnhawyd cyllid y cynllun hyd at fis Mawrth 2020. Gellir cwblhau ceisiadau ar-lein neu drwy'r post. Gweler manylion llawn y cynllun ar y wefan swyddogol: http://www.lpwscheme.org.uk

Cyfleuster Ariannol Cyfalaf Naturiol (NCFF) 
I atal colli bioamrywiaeth ac i addasu i’r newid yn yr hinsawdd, mae angen mwy o fuddsoddi mewn cyfalaf naturiol. I wneud hynny, mae Banc Buddsoddi Ewrop a'r Comisiwn Ewropeaidd wedi dod ynghyd i greu'r Cyfleuster Ariannol Cyfalaf Naturiol (NCFF), sef offeryn ariannol sy'n cefnogi prosiectau sy'n cyflawni ym meysydd bioamrywiaeth ac addasu i newid yn yr hinsawdd trwy fenthyciadau a buddsoddiadau pwrpasol gyda gwarant gan yr UE. Ar yr un pryd, mae angen i brosiectau a gyllidir trwy'r Cyfleuster Ariannol Cyfalaf Naturiol greu refeniw neu ddangos arbedion mewn costau. 
Galwad agored ar gyfer prosiectau: Mae'r Cyfleuster Ariannol Cyfalaf Naturiol wedi cael ei estyn a byddwn bellach yn derbyn cynigion hyd at ddiwedd 2021! 
A oes gennych brosiect sy'n cyfrannu at hybu bioamrywiaeth yr UE, neu sy'n defnyddio datrysiad sy'n seiliedig ar natur i addasu i'r newid yn yr hinsawdd? A ydych yn ceisio cyllid? Os felly, hoffem glywed gennych! Anfonwch y ffurflen gysylltu atom gyda manylion am eich prosiect at NCF_Instrument@eib.org. 
Mae'r cyfleuster bellach wedi cael ei estyn hyd at 2021 a chroesawir ceisiadau unrhyw bryd. 

Cynllun Grant Cerbydau Trydan 
Mae'r fenter llywodraeth ganolog hon yn galluogi gyrwyr sy'n prynu cerbyd carbon isel cymwys i gael grant gwerth 35% tuag at gost y cerbyd, hyd at uchafswm o £3,000. Mae'r grant cerbydau trydan wedi'i ddylunio i helpu i wneud costau oes fan gymwys yn fwy cymharol â cherbydau petrol neu ddiesel. Gall busnesau a defnyddwyr preifat elwa o'r grant cerbydau trydan. Nid oes angen i chi wneud dim os ydych am brynu un o'r cerbydau hyn – bydd y gwerthwr yn cynnwys gwerth y grant ym mhris y cerbyd. 

Grantiau Cymunedol Cyngor Sir Powys 

Nod cymorth grant y cyngor yw rhoi cymorth i sefydliadau gwirfoddol a chymunedol a'u cynorthwyo. Yn gyffredinol, bydd yn ystyried ceisiadau am grantiau sy'n: 
• cefnogi amcanion corfforaethol yr awdurdod 
• cefnogi pobl leol Powys o ran gwella'u hansawdd bywyd 
• annog gweithio mewn partneriaeth yn y gymuned leol 
• sicrhau gwerth da am arian 
• dangos ymrwymiad i sicrhau cyfleoedd cyfartal 
Prif ddiben y rhaglen yw cefnogi gwaith datblygu cymdeithasol a chymunedol wrth galon y gymuned. Rhaid i sefydliadau a grwpiau gwirfoddol ddangos eu bod yn meddu ar gyfansoddiad priodol a'u bod yn gynaliadwy. 
​
Cronfa Adfywio a Datblygu Cymunedol 
Mae'r Gronfa Adfywio a Datblygu Cymunedol ar gael ar gyfer prosiectau cyfalaf sy'n: 
· Creu neu'n adnewyddu cyfleusterau sydd ar gael i'r cyhoedd, neu eu haddasu i sicrhau eu bod yr un mor hygyrch i bobl anabl yn ôl yr hyn sy'n ofynnol o dan Ddeddf Cydraddoldeb 2010
· Gwella'r amgylchedd adeiledig neu'r amgylchedd naturiol ar gyfer pobl leol 
· Gwella lles y gymuned trwy annog ffyrdd o fyw sy'n fywiog ac iach 
· Darparu cyfleusterau neu weithgareddau sy'n lleihau tlodi, anghydraddoldeb, gwahaniaethu ac anfantais gymdeithasol 
 
Gall y gronfa ystyried cyfradd grant hyd at 50% o gyfanswm cost y prosiect, hyd at werth £10,000 yn erbyn gwariant o £20,000. 
​
Am fwy o wybodaeth a phecyn ymgeisio, cysylltwch fel a ganlyn: 
Cyfeiriad e-bost: funding@powys.gov.uk 
Rhif ffôn: 01597 827659 
Cynllun Benthyciadau Canol Tref gan Gyngor Sir Powys
​Mae Cyngor Sir Powys yn gweithredu cynllun benthyciadau canol tref a gyllidir gan Lywodraeth Cymru. Mae'r benthyciadau ar gael ar gyfer amrediad eang o brosiectau yn Llandrindod, y Drenewydd ac Aberhonddu – o ddatblygu safleoedd tir llwyd i ailddefnyddio unedau busnes/preswyl gwag. Un o nodau allweddol y cynllun yw lleihau nifer y safleoedd ac adeiladau gwag, diangen ac a danddefnyddir a geir yng nghanol trefi. 
Mae'r benthyciadau di-log, y mae modd eu had-dalu ymhen pum mlynedd, ar gael i berchenogion eiddo preswyl a masnachol. Yna, caiff y benthyciadau eu ‘hailgylchu’ i'w defnyddio ar gyfer prosiectau eraill. Bydd y cynllun 15-mlynedd hwn yn bywiogi ein trefi ac yn annog buddsoddiad mewn unedau busnes a thai fforddiadwy. 
​
Am ragor o wybodaeth, ac i wneud cais am fenthyciad, gallwch gysylltu fel a ganlyn: 
E-bost: Regeneration@powys.gov.uk 
Ffôn: 01597 827657 
Cronfa Buddsoddi mewn Eiddo yng Nghanol Trefi Canolbarth Cymru 
Mae'r Gronfa Buddsoddi mewn Eiddo yng Nghanol Trefi Canolbarth Cymru ar gael ar gyfer sicrhau y bydd adeiladau masnachol, preswyl a manwerthu ar gael i'w defnyddio unwaith yn rhagor mewn trefi dynodedig a dargedir ym Mhowys a Cheredigion. 
​
> Canllaw'r Gronfa Buddsoddi mewn Eiddo yng Nghanol Trefi Canolbarth Cymru 
> Lleoliadau'r Gronfa Buddsoddi mewn Eiddo yng Nghanol Trefi Canolbarth Cymru 
​
Am wybodaeth bellach, gallwch gysylltu fel a ganlyn: 
E-bost: Regeneration@powys.gov.uk 
Ffôn: 01597 827657 

Cymunedau Gwledig  – Rhaglen Datblygu Gwledig 2014-2020 
Rhaglen saith mlynedd gan Gronfa Amaethyddol Ewrop ar gyfer Datblygu Gwledig yw Cymunedau Gwledig – Rhaglen Datblygu Gwledig 2014-2020 Llywodraeth Cymru, a gyllidir gan yr Undeb Ewropeaidd a Llywodraeth Cymru. Ei nod yw gwella gwydnwch a hyrwyddo trawsnewid mewn amaethyddiaeth, coedwigaeth a chymunedau gwledig. Bwriad y gronfa oedd dod â bron £830 miliwn i Gymru wledig rhwng 2014 a 2020 a bydd yn hybu gweithgareddau i wella cystadleurwydd yn y sector amaethyddiaeth a choedwigaeth, diogelu a gwella'r amgylchedd gwledig, a meithrin busnesau gwledig cystadleuol a chynaliadwy a chymunedau gwledig sy'n ffynnu. 
Cronfa Tyfu Busnesau Cymdeithasol – trwy Fuddsoddiad Cymdeithasol Cymru, Cyngor Gweithredu Gwirfoddol Cymru 
Mae'r Gronfa Tyfu Busnesau Cymdeithasol yn rhoi hwb ariannol i fusnesau cymdeithasol yng Nghymru er mwyn eu galluogi i dyfu a chreu swyddi. Cyllidir y Gronfa Tyfu Busnesau Cymdeithasol yn rhannol gan Gronfa Datblygu Rhanbarthol Ewrop a Llywodraeth Cymru ac mae wedi'i hychwanegu at y gyfres o 
fuddsoddiadau a weinyddir gan Fuddsoddiad Cymdeithasol Cymru. 
Gall y gronfa roi buddsoddiad o hyd at £150,000 yng Ngorllewin Cymru a'r Cymoedd a £125,000 yn Nwyrain Cymru. Mae arian cyfatebol o 40% neu fwy yng Ngorllewin Cymru a’r Cymoedd, a 50% yn Nwyrain Cymru, yn ofynnol. Felly byddai angen i fusnes cymdeithasol yng Ngorllewin Cymru a’r Cymoedd sydd am gael mynediad i £150,000 mewn cymorth ddarparu £100,000 o gyllid cyfatebol ychwanegol. Mae'r cymorth a ddarperir yn gymysgedd o gymorth ariannol i'w ad-dalu, a grant; po fwyaf y byddwch yn creu mwy o swyddi na'r disgwyl, y lleiaf o arian y bydd angen ei ad-dalu. 
Mae strwythur y cymorth ariannol sydd ar gael fel a ganlyn:
· 40% yn grant traddodiadol 
· 60% yn gymorth ariannol i'w ad-dalu (llog o 0%, dros bum mlynedd neu lai)
Bydd cyflawni mwy na'r disgwyl yn erbyn targedau creu swyddi yn cael ei wobrwyo drwy drosi elfen o'r cymorth ariannol i'w ad-dalu yn grant na fydd angen ei ad-dalu. 
Mae'r Gronfa Tyfu Busnesau Cymdeithasol bellach yn agored i geisiadau. Cysylltwch â Buddsoddiad Cymdeithasol Cymru er mwyn cofrestru eich diddordeb drwy anfon e-bost at sic@wcva.cymru neu drwy ffonio 0300 111 0124. 
Cronfa Datblygu Cynaliadwy – Parc Cenedlaethol Bannau Brycheiniog 
Nod y Gronfa Datblygu Cynaliadwy yw cefnogi prosiectau sy'n arddangos datblygu cynaliadwy ar waith ac yn gwella safon byw'r cymunedau yn y parc. Mae gennym ddiddordeb penodol mewn prosiectau sy'n ymwneud â lleihau carbon, lliniaru effeithiau'r newid yn yr hinsawdd, ac adfer natur.  Nid yw ceisiadau am gyllid i barhau â phrosiectau presennol, neu i barhau â gwasanaethau lle mae gwasanaethau cyhoeddus wedi'u trosglwyddo, yn gymwys am y cymorth hwn.
 
Gall grantiau'r Gronfa Datblygu Cynaliadwy gefnogi'r canlynol: 
· Prosiectau – tuag at gost deunyddiau, offer llaw, argraffu, a chostau contractwyr. 
· Rheoli prosiectau – i gynnal costau'r staff dros flwyddyn neu fwy. 
· Datblygu prosiectau – er enghraifft: camau neu bartneriaethau newydd, hyfforddiant, neu astudiaethau cyn prosiect.
 
Gall grantiau gyllido hyd at 50% o gyfanswm costau prosiectau cymwys. Golyga hyn y bydd yn rhaid sicrhau bod 50% o gostau wedi'u talu o ffynonellau eraill, ond gallwch gyfrif gwerth amser gwirfoddolwyr a rhoddion cyfatebol fel arian cyfatebol. 
 
Cyn gwneud cais, cysylltwch â helen.roderick@beacons-npa.gov.uk neu ceri.bevan@beacons-npa.gov.uk i drafod eich prosiect. 
Cynllun Cymunedau Gwledig sy'n Ffynnu 
Ariennir y Cynllun Cymunedau Gwledig sy'n Ffynnu o dan gynllun LEADER Ewrop, ac mae'n gynllun lleol ar gyfer Cyngor Bwrdeistref Sirol Pen-y-bont ar Ogwr. Mae'r Cynllun Cymunedau Gwledig sy'n Ffynnu yn cynnig cymorth gwerth hyd at £100,000 ar ffurf cyllid refeniw i brosiectau. Gellir defnyddio'r gronfa i ddatblygu, profi a pheilota syniadau a allai helpu i wella ac adnewyddu cymunedau gwledig. 
Mae dwy gronfa ar gael fel a ganlyn: 
Y Cynllun Cymorth Paratoadol
Mae cymorth paratoadol ar gael ar gyfer prosiectau sy'n alinio â'r gofynion canlynol: 
Nid yw cost y prosiect yn fwy na £7,500. 
Nid yw'r prosiect yn cynnwys peilot neu dreial ymarferol. 
Bydd y prosiect yn cyflenwi'r mathau o weithgarwch cymwys a amlinellir isod: 
· Astudiaethau dichonolrwydd ar raddfa fach 
· Cynlluniau gweithredu neu gynlluniau datblygu ar lefel leol 
· Prosiect ymchwil ar raddfa fach 
· Gweithgareddau ymgynghori 
Y Prif Gynllun Cymunedau Gwledig sy'n Ffynnu
Gall y cynllun gefnogi'r mathau canlynol o weithgareddau: 
· Hyfforddi, mentora, hwyluso ac ymgynghori 
· Gwaith ymchwil, astudiaethau dichonolrwydd a chynlluniau datblygu ar raddfa fawr a bach 
· Pecynnau cymorth hwylus i ddefnyddwyr a phecynnau o adnoddau arloesol 
· Treialu prosiectau peilot er mwyn pennu ffyrdd newydd o ddarparu gwasanaethau yn y gymuned 
· Datblygu hybiau a rhwydweithiau cymunedol, megis grŵp gwirfoddoli 
AHNE Gŵyr – Cynllun Grant y Gronfa Datblygu Cynaliadwy 
Mae'r bartneriaeth AHNE yn gweithredu cynllun grantiau bach, a'i fwriad yw datblygu a threialu ffyrdd o gyflawni dull mwy cynaliadwy o fyw yng Ngŵyr. Mae'r cynllun yn ceisio cadw a gwella nodweddion lleol o safbwynt diwylliant, bywyd gwyllt, tirwedd, defnydd tir a chymuned yn AHNE Gŵyr. Mae nodau pwysig y cynllun grant yn cynnwys cynnal llesiant cymdeithasol a hyfywedd economaidd cymunedau. Caiff ceisiadau gwerth £3,000 neu fwy eu hasesu gan banel o bobl leol, sy'n cyfarfod bedair gwaith y flwyddyn. 
Cyn gwneud cais, fe'ch cynghorir yn gryf i drafod eich syniadau gyda ni i sicrhau bod eich prosiect yn gymwys i gael cyllid. Cysylltwch â Mike Scott, Swyddog AHNE, am fanylion am y broses ymgeisio. Cyfeiriad e-bost: mike.scott2@abertawe.gov.uk  
AHNE Llŷn – Cynllun Grant y Gronfa Datblygu Cynaliadwy 
Mae'r Gronfa Datblygu Cynaliadwy'n darparu cymorth grantiau ar gyfer prosiectau amgylcheddol, economaidd a chymunedol arloesol sy'n datblygu a threialu ffyrdd newydd o gyflawni dull mwy cynaliadwy o fyw yn yr AHNE. Mae datblygu cynaliadwy yn cynnwys pedair thema: 
· Amgylcheddol 
· Economaidd 
· Diwylliannol 
· Cymdeithasol 
Mae “cynaliadwyedd” yn ymwneud â chydbwyso gofynion amgylcheddol, cymdeithasol ac economaidd cyfredol â'r angen i ddiogelu'r amgylchedd a buddiannau cenedlaethau'r dyfodol.
Bydd y Gronfa Datblygu Cynaliadwy yn darparu grantiau prosiect, grantiau rheoli i helpu gyda chostau'r staff, a grantiau datblygu i ddarparu sbardun ar gyfer camau neu bartneriaethau newydd. Fel arfer, darperir cyllid gwerth rhwng 50% a 75% o gyfanswm cost y prosiect ond mae'n bosibl y darperir mwy mewn rhai amgylchiadau eithriadol. Disgwylir i'r ymgeiswyr ddarparu o leiaf 25% o gyfanswm costau'r prosiect, naill ai o'u harian eu hunain neu o gyllid grant arall. Gall swyddogion o Uned yr AHNE ddarparu manylion ffynonellau cyllid cyfatebol posibl. 


Cronfa Datblygu Cynaliadwy Awdurdod Parc Cenedlaethol Arfordir Penfro 
Mae Cronfa Datblygu Cynaliadwy Awdurdod Parc Cenedlaethol Arfordir Penfro yn hybu prosiectau cymunedol o fewn Parc Cenedlaethol Arfordir Penfro ac o'i gwmpas. Ym mis Mehefin 2020, penderfynodd Pwyllgor yr Awdurdod Parc Cenedlaethol newid ffocws y gronfa. Bydd y gronfa bellach yn cynorthwyo prosiectau a arweinir gan y gymuned sy'n cyfrannu at leihau carbon ac sy'n helpu i ymateb i'r argyfwng hinsawdd. 
Gall ymgeiswyr wneud cais am brosiectau sy'n cyflenwi'r canlynol: 
· Gosod cyfleusterau cynhyrchu ynni adnewyddadwy ar safle adeilad cymunedol, e.e. paneli solar 
· Menter i hybu lleihau allyriadau carbon mewn trafnidiaeth, h.y. gosod man gwefru trydanol ar gyfer beiciau neu geir neu drwy gefnogi mynediad i gludiant nad yw ar gyfer unigolion 
· Gosod cyfleuster cymunedol sy'n lleihau gwastraff, h.y. ffynnon ddŵr a rennir 
· Unrhyw fenter lleihau carbon arall sy'n seiliedig yn y gymuned 
Yn ystod y flwyddyn ariannol 2020/21, mae cyfanswm o £150,000 ar gael yn y Gronfa Datblygu Cynaliadwy i ariannu prosiectau yn Sir Benfro sy'n ymwneud â lleihau carbon ac yn helpu i ymateb i'r argyfwng hinsawdd. 
Nid oes isafswm nac uchafswm y gellir ymgeisio amdano, ond disgwylir mai swm rhwng £5,000 a £25,000 y dyfernir i brosiectau a gyllidir. 
Bydd dau ddyddiad cau bob blwyddyn. Cyfeiriwch at y wefan i weld y dyddiadau cau diweddaraf. 

AHNE Dyffryn Gwy – Cynllun Grant y Gronfa Datblygu Cynaliadwy
Drwy bartneriaeth, nod y Gronfa Datblygu Cynaliadwy yw datblygu a phrofi dulliau o gyflawni ffordd fwy cynaliadwy o fyw mewn tirwedd â harddwch naturiol ac amrywiaeth sylweddol. Mae'r gronfa grantiau hon yn ceisio cadw a gwella nodweddion lleol o safbwynt bywyd gwyllt, tirwedd, defnydd tir a chymuned. Mae nodau pwysig y Gronfa Datblygu Cynaliadwy yn cynnwys cynnal llesiant cymdeithasol a hyfywedd economaidd cymunedau. Mae'r gronfa ar gyfer cynlluniau ymarferol ac arloesol sy'n ennyn cyfranogiad gan gymunedau lleol.  Bydd yn rhaid i brosiectau sy'n derbyn cymorth gyd-fynd â diben statudol AHNE Dyffryn Gwy, sef cadw a gwella ei harddwch naturiol. 
Mae tua £50,000 ar gael ar gyfer prosiectau yng Nghymru. Gellir gwneud cais am grant gwerth llai na £1,000, neu grant mwy o werth hyd at £25,000 mewn amgylchiadau eithriadol. 
Gwelliannau i'r dirwedd ac i fioamrywiaeth. Gall y Gronfa Datblygu Cynaliadwy gefnogi gwaith ar gyfradd o 50% o gyfanswm y gost hyd at uchafswm o £1,000. Anelir y grant at ddaliadau ar raddfa fach, cynghorau plwyf/cymuned a mannau cymunedol, neu at leoedd ble nad oes grantiau amaeth-amgylcheddol eisoes yn bodoli ond ble gall enillion mewn bioamrywiaeth ennyn cyfranogiad gan y bobl hynny sy'n byw yn yr amgylchedd lleol, a dwyn budd iddynt. Gallai gwaith cymwys gynnwys y canlynol: 
· Plannu perllannau newydd / llenwi bylchau 
· Gwaith rheoli gwrychoedd 
· Adfer waliau cerrig sychion 
· Gwaith cynnal bywyd coed hynod 
· Gwaith brigdocio a phrysgoedio, a gweithgareddau sy'n ymwneud â hybu cadwraeth bioamrywiaeth 
Mae'r cynllun ar gael i unrhyw sefydliad, gan gynnwys grwpiau cymunedol neu wirfoddol, ac awdurdodau lleol, yn ogystal â'r sector preifat ac unigolion. Rhaid i'r sector preifat ac unigolion ddangos bod eu prosiectau'n dwyn budd i'r cyhoedd ehangach.  Mae'n rhaid i’r prosiect arfaethedig gyd-fynd â diben Ardaloedd o Harddwch Naturiol Eithriadol ac yn bodloni amcanion y cynllun, a bod wedi'i leoli yn AHNE Dyffryn Gwy, neu ddwyn budd uniongyrchol iddi. Mae'n rhaid i'ch prosiect gydymffurfio ag unrhyw ofynion rheoliadol, e.e. caniatâd cynllunio, rheoliadau adeiladu ac ati. 
Cyllid gan y Loteri 
Rhaglen Grantiau Blaenau Gwent 
A ydych yn byw ym Mlaenau Gwent? 
- A oes gennych syniad ar gyfer gwella'ch cymuned? 
- A fyddai grant gwerth hyd at £300 yn helpu i'w wireddu? 
- A allwch gadarnhau nad ydych erioed wedi derbyn grant gan Gronfa Gymunedol y Loteri Genedlaethol o'r blaen? 
Os gallwch roi ateb cadarnhaol i bob un o'r cwestiynau hyn, yna darllenwch ymlaen. 
Nid oes angen i chi fod yn grŵp sydd eisoes yn bodoli, a'r hyn oll sydd ei angen arnoch yw o leiaf tri unigolyn. Fel grŵp, byddwch am wneud i rywbeth ddigwydd yn eich cymuned a bydd angen ychydig o arian arnoch er mwyn ei roi ar waith. Gallwn eich helpu i drefnu'r gwaith papur os byddwn o'r farn ei fod yn rhywbeth y gallwn ei ariannu. Mae croeso i grwpiau sydd eisoes â chyfansoddiad ymgeisio hefyd. 
Ffoniwch ni, neu anfonwch e-bost atom – byddwn wrth ein boddau yn clywed gennych. Gallwch ffonio rhwng 9am a 5pm o ddydd Llun i ddydd Gwener, pan fyddwn yn gweithio gartref. Gallwch ffonio 01495 654010 
neu anfon e-bost atom unrhyw bryd i: micrograntswales@tnlcommunityfund.org.uk 
Os byddwn o'r farn bod eich syniad yn gweddu â'r math o beth y gallwn ni ei ariannu, anfonwn ffurflen fer atoch i'w chwblhau. Os na fyddwn o'r farn honno, byddwn yn eich hysbysu o hynny (er mwyn peidio â gwastraffu'ch amser), ac efallai y byddwn yn gallu'ch cyfeirio at y sawl cywir a allai eich helpu. 
Cronfa Gymunedol y Loteri Genedlaethol 
Cronfa Gymunedol y Loteri Genedlaethol yw'r ariannwr cymunedol mwyaf yng Nghymru. Bob blwyddyn, mae'n dosbarthu miliynau o bunnoedd o arian achosion da'r Loteri Genedlaethol i grwpiau cymunedol a phrosiectau elusennol ledled y wlad. Mae'n credu y dylai pobl arwain y ffordd wrth wella'u bywydau a chymunedau. Mae dull y gronfa'n canolbwyntio ar y sgiliau a'r egni y gall pobl eu defnyddio ac ar botensial eu syniadau. 

Cronfa Gymunedol y Loteri Genedlaethol – Cronfa Gweithredu Hinsawdd 
Mae'r Gronfa Gweithredu Hinsawdd yn gronfa deng mlynedd, gwerth £100 miliwn, a sefydlwyd gan ddefnyddio arian a ddarparwyd gan Gronfa Gymunedol y Loteri Genedlaethol, gyda'r nod o leihau ôl troed carbon cymunedau ledled y DU. Disgwylir y bydd y cyllid yn cefnogi cymysgedd o leoedd, cymunedau, themâu a mentrau gwahanol ar hyd a lled y DU. 
Mae'r cyllid canlynol ar gael trwy gam un: 
· Hyd at £200,000 dros 18 mis ar gyfer cyllid datblygu cychwynnol ar gyfer grwpiau y mae angen mwy o amser arnynt i ddatblygu eu partneriaeth, ymgysylltu'n eang, neu dreialu eu dulliau.
· Hyd at £2.5 miliwn dros bum mlynedd ar gyfer grwpiau a allai ddechrau cynlluniau tymor hwy yn gynharach o bosibl. 
Mae'r Gronfa Gweithredu Hinsawdd ar gau i geisiadau ar hyn o bryd.
Cronfa Gymunedol y Loteri Genedlaethol –  Arian i Bawb 
Gall cyllid gan y Loteri Genedlaethol eich helpu i wneud gwahaniaeth yn eich cymuned. Rydym yn cynnig cyllid gwerth rhwng £300 a £10,000 i gefnogi'r hyn sydd o bwys i bobl a chymunedau. Rydym yn agored i geisiadau ar gyfer prosiectau cymunedol sy'n bodloni ein meini prawf. Mae hyn yn cynnwys ymatebion cymorth mewn perthynas â'r pandemig COVID-19.
Mae'r grant yn agored i bob cais ar gyfer prosiectau cymunedol sy'n bodloni'r meini prawf. Mae hyn yn cynnwys ymatebion cymorth mewn perthynas â'r pandemig COVID-19. 
Drwy ein rhaglen Loteri Genedlaethol: Arian i Bawb, rydym am gefnogi prosiectau sy'n ymateb i'r pandemig COVID-19 drwy wneud y canlynol:  
· cefnogi sefydliadau i addasu neu arallgyfeirio er mwyn ymateb i heriau newydd ac i heriau'r dyfodol  
· cefnogi cymunedau y mae COVID-19 wedi cael effaith andwyol arnynt 
· cefnogi cymunedau a sefydliadau i ddod yn fwy gwydn er mwyn eu helpu i ymateb yn well i argyfyngau yn y dyfodol 
Er ein bod yn hybu ymatebion i'r pandemig, nid oes rhaid i'ch prosiect fod yn uniongyrchol gysylltiedig â COVID-19 er mwyn iddo gael ei gyllido. Os ydych yn gwneud cais am rywbeth nad yw'n ymwneud â COVID-19, yna bydd yn rhaid i’ch prosiect fodloni o leiaf un o'n blaenoriaethau cyllido arferol, sef fel a ganlyn: 
· Dod â phobl ynghyd a meithrin cydberthnasau cryf o fewn cymunedau, ac ar eu traws 
· Gwella lleoedd a mannau sydd o bwys i gymunedau 
· Helpu mwy o bobl i wireddu eu potensial, drwy roi cymorth iddynt ar y cam cynharaf posibl 

Cronfa Gymunedol y Loteri Genedlaethol: Pawb a’i Le 
Bydd rhaglen Pawb a’i Le yn ariannu prosiectau lle mae pobl a chymunedau, wrth weithio gyda'i gilydd, yn defnyddio'u cryfderau i gael effaith gadarnhaol ar y pethau sydd o'r pwys mwyaf iddynt. Caiff y cyllid ei rannu'n ddau faes, sef grantiau canolig (£10,001 i £100,000) a grantiau mawr (£100,001 i £500,000). Mae'r rhaglen yn agored i unrhyw sefydliad nid-er-elw, a gallwch wneud cais ar unrhyw bryd. 
Mae'r gronfa'n rhoi blaenoriaeth i brosiectau sy'n gwneud y canlynol: 
· cefnogi sefydliadau i addasu neu arallgyfeirio er mwyn ymateb i heriau newydd ac i heriau'r dyfodol  
· cefnogi cymunedau y mae COVID-19 wedi cael effaith andwyol arnynt 
· cefnogi cymunedau a sefydliadau i ddod yn fwy gwydn er mwyn eu helpu i ymateb yn well i argyfyngau yn y dyfodol
Er ein bod yn hybu ymatebion i'r pandemig, nid oes rhaid i'ch prosiect fod yn uniongyrchol gysylltiedig â COVID-19 er mwyn iddo gael ei gyllido. Rhaid i geisiadau llwyddiannus gael eu harwain gan bobl, bod yn seiliedig ar gryfderau ac yn gysylltiedig. 

Cronfa Dreftadaeth y Loteri Genedlaethol 
Fel tîm Cronfa Dreftadaeth y Loteri Genedlaethol, gwnawn bopeth o fewn ein gallu i helpu sector treftadaeth eithriadol y DU i addasu yn ystod yr adeg hynod anodd hon ac i ffynnu unwaith yn rhagor. 
Ni yw'r cyllidwr grantiau neilltuedig mwyaf o safbwynt treftadaeth y DU. Ers 1994, rydym wedi dyfarnu dros £8 biliwn i 44,000 a mwy o brosiectau ledled y DU. Gyda'n gilydd, gallwn ddangos y rhan hanfodol bwysig y gall treftadaeth ei chwarae i helpu pobl, cymunedau a lleoedd trwy'r argyfwng hwn. 
Dyma'r rhaglenni sy'n agored i geisiadau: 
· Lleoedd Lleol ar gyfer Natur 
· Coetiroedd Cymunedol 
· Grantiau Treftadaeth 
· Benthyciadau Adfer a Chydnerthedd Treftadaeth 
Cronfa Cymunedau'r Arfordir Llywodraeth Cymru 
Mae Cronfa Cymunedau'r Arfordir Llywodraeth Cymru yn annog datblygu economaidd yng nghymunedau arfordir Cymru drwy roi cyllid i greu swyddi a thwf economaidd cynaliadwy. Rhagwelir y caiff cyfanswm o £3.7 miliwn ei ddyfarnu i brosiectau llwyddiannus yn 2020/2021, yn amodol ar incwm refeniw morol terfynol Ystad y Goron. Gall ymgeiswyr wneud cais am grantiau unigol o rhwng £50,000 a £300,000 fesul sefydliad, ar gyfer prosiectau a fydd yn hybu datblygu economaidd yng nghymunedau arfordir Cymru drwy hyrwyddo swyddi a thwf economaidd cynaliadwy. 
Mae Rownd 6 bellach ar gau. I gael y wybodaeth ddiweddaraf am unrhyw rowndiau yn y dyfodol, e-bostiwch arfordir@cronfagymunedolylg.org.uk 
Taclo Digartrefedd 
Bydd Taclo Digartrefedd yn dyfarnu grantiau i brosiectau strategol sy'n gweithredu ar draws un neu fwy o ardaloedd awdurdodau lleol mewn lleoliadau trefol a gwledig sy'n ceisio ailgynllunio gwasanaethau er mwyn sicrhau bod digartrefedd yn ddigwyddiad prin, byr ac untro. Byddant yn canolbwyntio ar yr unigolyn ac yn cael eu cyflwyno gan bartneriaethau amlasiantaeth lle ceir cydweithio agos rhwng sefydliadau'r trydydd sector a chyrff sector cyhoeddus, yn seiliedig ar weledigaeth a gytunir ar y cyd ar gyfer taclo digartrefedd. 
Grantiau datblygu (Cam 1) 
Mae grant datblygu gwerth hyd at £50,000 ar gael ar gyfer pob datganiad o ddiddordeb llwyddiannus a gyflwynir. Dylid ei wario o fewn pum mis o'i ddyfarnu, a chyn cyflwyno cais llawn ar gyfer Cam 2. Mae grantiau datblygu ar gyfer costau refeniw yn unig. Rydym o'r farn y gallai grantiau datblygu fod yn ofynnol gan ei bod yn debygol y bydd y gwaith o feithrin cysylltiadau rhwng gwasanaethau statudol a gwasanaethau'r trydydd sector, gan ofyn am gynnwys defnyddwyr gwasanaethau yn y broses o ddylunio'r prosiect a datblygu cynllun i'r prosiect, yn drwm ar adnoddau. 
Grantiau prosiect llawn (Cam 2) 
Bydd grantiau prosiect yn para rhwng pum a saith blynedd gan ein bod o'r farn y gallai cyllido i'r tymor hwy hybu'r broses o ailgynllunio gwasanaethau, a'i fod yn gweddu'n well i'r anghenion tymor hwy y mae'n debygol y bydd gan lawer o fuddiolwyr posibl y prosiectau. Disgwyliwn y bydd y rhain yn grantiau refeniw yn bennaf, ac y caniateir eu defnydd ar gyfer rhywfaint o gostau cyfalaf gyda'n caniatâd ymlaen llaw.
Nid oes uchafswm wedi'i bennu o ran maint y grant gan nad ydym am gyfyngu ar raddfa ac uchelgais ymgeiswyr. 
Gan ystyried graddfa a chwmpas tebygol y prosiectau amlasiantaeth yr ydym yn gobeithio'u hariannu, rydym yn disgwyl y byddwn ond yn gallu ariannu cyfanswm o dri neu bedwar prosiect. Mae'n annhebygol y byddwn yn gallu ariannu'r holl brosiectau y byddwn yn derbyn ceisiadau am gyllid ar eu cyfer drwy'r rhaglen hon. 
Cefnogi Syniadau Gwych 
Trwy ein rhaglen ariannu Cefnogi Syniadau Gwych, gallwn roi grantiau i sefydliadau sy'n cefnogi syniadau am brosiectau sy'n arloesol a phwysig yn strategol ac sy'n annog newid cymdeithasol cadarnhaol yng Nghymru. 
· Rydym yma i helpu, ac rydym am drafod eich syniadau i gefnogi syniadau am brosiectau sy'n arloesol a phwysig yn strategol ac sy'n annog newid cymdeithasol cadarnhaol yng Nghymru. 

Rydym felly'n croesawu ceisiadau sy'n gweddu â'n blaenoriaethau diwygiedig. 
· Cefnogi sefydliadau i addasu neu arallgyfeirio er mwyn ymateb i heriau newydd ac i heriau'r dyfodol  
· Cefnogi cymunedau y mae COVID-19 wedi cael effaith andwyol arnynt 
· Cefnogi cymunedau a sefydliadau i ddod yn fwy gwydn er mwyn eu helpu i ymateb yn well i argyfyngau yn y dyfodol 
Cysylltwch â ni os oes gennych syniad drwy ffonio 029 2168 0214 neu drwy anfon e-bost at cymru@cronfagymunedolylg.org.uk 
Cymorth ac Adnoddau Defnyddiol 

Aderyn – Cronfa Ddata Gwybodaeth a Chofnodi Bioamrywiaeth Canolfannau Cofnodion Amgylcheddol Lleol Cymru 
Aderyn yw Cronfa Ddata Gwybodaeth a Chofnodi Bioamrywiaeth Canolfannau Cofnodion Amgylcheddol Lleol Cymru. I gael gwybod mwy am y data ar fywyd gwyllt sydd ar gael ac i gyflwyno'ch cofnodion, ewch i'r wefan yma a dewiswch yr opsiwn Cymraeg. 

B&Q 
Mae pob siop B&Q yn gweithredu cynllun ailddefnyddio cymunedol y gall ysgolion lleol, sefydliadau addysgol eraill a grwpiau cymunedol elwa arno trwy ailddefnyddio cynhyrchion a deunyddiau rhodd na ellir eu gwerthu. Mae B&Q yn gweithio hefyd gyda Community Repaint, rhwydwaith o gynlluniau sy'n casglu unrhyw baent sy'n weddill y gellir ei ailddefnyddio a'i ailddosbarthu o fewn ei gymunedau i unigolion a theuluoedd ar incwm isel, elusennau, a grwpiau cymunedol. 

Cronfa Busnes Gwyrdd yr Ymddiriedolaeth Garbon 
Gall sefydliadau bach a chanolig elwa ar gymorth a chyngor wedi'u cyllido'n llawn i arbed arian ar eu biliau ynni a defnyddio ynni’n fwy effeithlon. Mae cannoedd o sefydliadau eisoes wedi sicrhau arbedion sylweddol o ran ynni a chostau trwy'r cyngor, hyfforddiant a chymorth a ddarperir gan yr Ymddiriedolaeth Garbon. Bydd arbenigwyr yr Ymddiriedolaeth Garbon yn darparu asesiadau ynni i nodi cyfleoedd i arbed ynni heb gost ar fusnesau ac yn helpu i ganfod cyflenwyr dibynadwy ar gyfer prosiectau. Gall sefydliadau hefyd elwa ar gymorth a hyfforddiant am ddim ar effeithlonrwydd ynni yng ngweithdai'r Gronfa Busnes Gwyrdd, a gynhelir ledled y wlad, ac ar ffurf gweminarau, canllawiau ac adnoddau ar-lein. Gweler y wefan am fanylion gweithdai a gweminarau am ddim sydd ar ddod ac i gofrestru ar gyfer asesiad a chyngor ar ynni. 
Yr Ymddiriedolaeth Garbon – Cronfa Benthyciadau Effeithlonrwydd Ynni 
Mae  Cronfa Benthyciadau Effeithlonrwydd Ynni yr Ymddiriedolaeth Garbon yn cynnig cyllid ar gyfer prosiectau effeithlonrwydd ynni ac ynni adnewyddadwy ar gyfer sefydliadau yng Nghymru. Gall cwmnïau fenthyca rhwng £3,000 a £200,000 diwarant heb log a heb unrhyw ffioedd sefydlu neu weinyddu. Caiff y benthyciadau eu strwythuro fel y dylai’r arbedion ynni misol fod yn uwch na'r swm i'w ad-dalu bob mis yn y rhan fwyaf o achosion. Mae benthyciadau ar gael ar gyfer amrediad eang o brosiectau arbed ynni, gan gynnwys gwresogi, oeri, goleuo, a phaneli ffotofoltäig solar, o blith llu o bethau eraill. Dim ond 15 munud y mae'n ei gymryd i wneud cais ac, os byddwch yn llwyddiannus, bydd cais yn cael ei brosesu o fewn deng niwrnod gwaith. 

Coed Cymru
Ein nodau yw gwella tirweddau Cymru sy'n cynnwys coetiroedd a choed. Mae ein staff yn darparu cyngor a chymorth, mynediad i arloesedd a chymorth grant. Cysylltwch â ni am wybodaeth a chymorth o ran unrhyw agwedd ar greu a rheoli coetiroedd a phren. 

Y Gwirfoddolwyr Cadwraeth – llawlyfrau cadwraeth ymarferol 
Ers tro, llawlyfrau'r Gwirfoddolwyr Cadwraeth bu'r canllawiau diffiniol ar reoli cefn gwlad a mannau gwyrdd. Maent yn cynnwys 1,000 a mwy o dudalennau o gefndir, cyngor a chyfarwyddyd ardderchog gan arbenigwyr, wedi'u llunio a'u cyflwyno ar ffurf gam wrth gam. Mae'r llawlyfrau hyn bellach ar gael ar ffurf ddigidol ac maent yn ymdrin â phopeth, o blannu coed i adeiladu waliau sych, a thwyni tywod i lwybrau cerdded. 


Ynni Lleol 
Mae Ynni Lleol yn galluogi cymunedau lleol i gydweithio i gyfuno’r ynni y maent yn ei gynhyrchu sydd dan berchnogaeth leol ac i reoli'r galw lleol i leihau biliau ac allyriadau carbon – darllenwch fwy yma. Cred Ynni Lleol y dylai cymunedau lleol allu elwa ar symud eu defnydd o ynni i adegau rhatach o'r dydd a'i gyfateb i gynhyrchiant lleol. Os oes gennych brosiect ynni cymunedol neu os oes gennych ddiddordeb yn y syniad, cysylltwch â ni a chofrestrwch i gael ein cylchlythyr. 

Arfer Da Cymru 
Porth mynediad unigol ar-lein i wybodaeth ac arfer da gwasanaethau cyhoeddus Cymru yw Arfer Da Cymru. 

‘Grants up for Grabs’ HIPPOWASTE 
Mae'r cynllun ‘Grants up for Grabs’ yn dyfarnu cymorth am ddim i waredu gwastraff ar gyfer ceisiadau gan elusennau, grwpiau cymunedol a sefydliadau ledled y DU sy'n ysbrydoli parch i'r amgylchedd neu sy'n cael effaith gadarnhaol ar y gymuned. 
In Kind Direct 
Elusen gofrestredig a sefydlwyd gan Dywysog Cymru yn 1996 yw In Kind Direct sy'n derbyn rhoddion cynnyrch gan gwmnïau fel Amazon, Procter & Gamble, Disney ac ati, ac yna'n eu dosbarthu i elusennau a sefydliadau nid-er-elw. Mae cynhyrchion yn cynnwys nwyddau ymolchi, nwyddau i'r tŷ, teganau, cyfarpar chwaraeon, ac amrywiaeth o eitemau eraill y gall elusennau eu defnyddio i ddarparu eu gwasanaethau a chefnogi eu buddiolwyr. Mae'r cynhyrchion i gyd yn newydd ac yn bosibl eu defnyddio, ond wedi'u rhoddi gan fod diffygion bach yn y brandio neu'r pecyn. Gellir ymuno'n rhad ac am ddim, a chodir tâl bach am y cynhyrchion sy'n gyfwerth â thua 20% o'u pris gwerthu. Mae hyn yn cynnwys costau cludo. Archebir eitemau o gatalog a chânt eu cludo i'r elusen yn uniongyrchol. 
Thema 4 LEADER – Ynni Adnewyddadwy ar Lefel Gymunedol 
Nod Thema 4 LEADER yw darparu cymorth penodol a phwrpasol i helpu cymunedau a mentrau cymdeithasol i archwilio ffynonellau ynni adnewyddadwy. Gallai'r gwaith hwn gynnwys astudiaethau dichonolrwydd a hyfywedd o gynlluniau posibl ar gyfer cynhyrchu ynni adnewyddadwy, gan gynnwys arbrofion profi cysyniad a threialon ar gyfer prosiectau technoleg adnewyddadwy, ar raddfa ficro, sydd dan berchenogaeth gymunedol, y gellid wedyn eu datblygu ar raddfa fwy os ydynt yn llwyddiannus. Bydd y thema hefyd yn darparu hyfforddiant, ymweliadau addysgol a meithrin gallu ar gyfer grwpiau cymunedol sydd am weithredu cynllun ynni adnewyddadwy a arweinir gan y gymuned.  Bydd gweithgareddau eraill yn cynnwys treialu technoleg newydd a chodi ymwybyddiaeth o dechnolegau adnewyddadwy, effeithlonrwydd ynni, a mentrau ar gyfer lliniaru effeithiau'r newid yn yr hinsawdd. 
Llais y Goedwig – rhwydwaith coetir cymunedol Cymru 
Mae Llais y Goedwig yn cynrychioli ac yn cydweithio ag ymarferwyr a grwpiau coetir cymunedol ledled Cymru. Mae'r sefydliad hefyd yn cynorthwyo cyrff cyhoeddus a thirfeddianwyr preifat i sicrhau ei bod yn bosibl cael mwy o goetiroedd a reolir gan gymunedau. Mae gan Llais y Goedwig Swyddogion Datblygu ledled Cymru ac mae'n darparu amrediad o adnoddau ynghyd â gwasanaeth ymholiad lle gellir rhannu ymholiadau gydag aelodau eraill o'r rhwydwaith, neu y gallant eu hateb. Gellir dod yn aelod o Llais y Goedwig yn rhad ac am ddim. 
Partneriaethau Natur Lleol yng Nghymru 
Mae hwn yn rhwydwaith Cymru gyfan ar gyfer sicrhau adferiad natur fel rhan o'r ymdrechion i sicrhau bod Cymru'n wlad gyfoethog ei natur sy'n hybu llesiant y genedl. Mae Cyngor Gweithredu Gwirfoddol Cymru wrthi'n cydlynu prosiect tair blynedd nes mis Ebrill 2022, gan greu prosiectau seiliedig ar natur mewn cymunedau ledled Cymru. Mae'r prosiect yn helpu i greu cysylltiadau rhwng sefydliadau partner ac adrannau eraill er mwyn sicrhau cymaint o gyrhaeddiad â phosib, gan ddarparu cyfleoedd i wirfoddolwyr ddatblygu sgiliau a chydweithio wrth gynllunio prosiectau ar gyfer sicrhau iechyd natur. Gallwch ddod o hyd i'ch partneriaeth natur leol yn <https://www.biodiversitywales.org.uk/Lleol-i-chi>  

-Ynni Lleol  Pecyn Cymorth Ynni Adnewyddadwy  <http://localenergy.gov.wales/en/local-energy-toolkit/>
Datblygwyd Pecyn Cymorth Ynni Adnewyddadwy Cymunedol Cymru i helpu grwpiau cymunedol i fynd ati i ddatblygu prosiectau ynni adnewyddadwy. Fe'i dyluniwyd i fod yn hygyrch i bobl sydd â lefelau gwahanol o ddealltwriaeth o'r materion ariannol a chyfreithiol a’r rhai sy’n ymwneud â thechnoleg a datblygu prosiectau. 

Cyngor Cenedlaethol Mudiadau Gwirfoddol 
Mae gwefan KnowHowNonProfit y Cyngor Cenedlaethol Mudiadau Gwirfoddol (NCVO) yn darparu amrediad eang o adnoddau a chanllawiau ar gyllid a chreu incwm, gan gynnwys grantiau, codi arian mewn ffordd ddigidol, comisiynu diwylliannol, masnachu a siopau, a buddsoddiad cymdeithasol. 

NowDonate 
Mae NowDonate™ yn darparu system dalu ar-lein sydd yn rhad ac am ddim i elusennau o'r DU. P'un a ydych yn ddechreuwr neu'n arbenigwr, mae'n bosibl cymryd rhoddion gan ddefnyddio dolen, botwm neu declyn syml neu hyd yn oed integreiddio'r holl broses rhoddi arian ar wefan eich elusen. Bydd yr holl arian a roddir yn mynd yn syth at eich elusen. Mae NowDonate™ yn darparu'r offer pwerus i'ch galluogi i dderbyn rhoddion. 

Ffermydd a Gerddi Cymdeithasol  
Ffermydd a Gerddi Cymdeithasol yw enw newydd y sefydliad a grëwyd yn dilyn uno Ffederasiwn Ffermydd Dinesig a Gerddi Cymunedol a Care Farming UK yn Ebrill 2018. Mae amrywiaeth eang o wybodaeth a chyngor ar-lein ynglŷn â dechrau a datblygu prosiectau ffermio neu arddio, gan gynnwys ffermydd a gerddi cymunedol, ffermydd ysgol, gerddi bywyd gwyllt a gerddi to, perllannau cymunedol, rhandiroedd a reolir gan y gymuned, a chynlluniau amaethyddiaeth a gefnogir gan y gymuned. 

Gwasanaeth Cynghori ar Dir Cymunedol yng Nghymru 
Bwriad y Gwasanaeth Cynghori ar Dir Cymunedol yng Nghymru yw galluogi pobl leol i gael mynediad i fannau gwyrdd yn eu hardal, bod yn berchen arnynt, a'u gwella. Mae'r gwasanaeth hwn yn rhoi mynediad am ddim i grwpiau cymunedol, awdurdodau lleol a thirfeddianwyr i gymorth a chyngor ar faterion fel canfod tir, prydlesau a chaniatâd cynllunio. 

Cefnogi Trydydd Sector Cymru 
Rhwydwaith o sefydliadau cymorth ar gyfer yr holl drydydd sector yng Nghymru yw Cefnogi Trydydd Sector Cymru. Mae'n cynnwys yr 19 o gyrff cymorth lleol a rhanbarthol ledled Cymru, y Cynghorau Gwirfoddol Sirol, a'r corff cymorth cenedlaethol, Cyngor Gweithredu Gwirfoddol Cymru (CGGC). 


Cyngor Gweithredu Gwirfoddol Cymru (CGGC) – Pecyn Cymorth Gwirfoddoli Amgylcheddol 
Mae'r amgylchedd yn bwysig i lawer o bobl ond mae'n bosibl eu bod yn ansicr sut mae creu effaith gadarnhaol. Mae gwirfoddoli amgylcheddol yn ffordd wych o ddechrau helpu'r blaned wrth roi rhywbeth yn ôl i'ch cymuned leol, ac mae llawer o gyfleoedd ar gael sy'n addas i'ch amserlen chi. Dyluniwyd y pecyn cymorth hwn i helpu pobl i ddechrau gwaith gwirfoddoli amgylcheddol na fyddent o bosib wedi ei ystyried o'r blaen ac mae’n hyrwyddo'r cyfleoedd cyffrous sydd ar gael gan sefydliadau lleol a chenedlaethol. 

Cyngor Gweithredu Gwirfoddol Cymru (CGGC) – Cymorth i Ganfod Partneriaid Ewropeaidd ar gyfer Prosiectau neu Gydweithrediad 
Mae Cyngor Gweithredu Gwirfoddol Cymru (CGGC) yn aelod o Rwydwaith Ewrop o Sefydliadau Cymdeithas Sifil Cenedlaethol (ENNA), sef rhwydwaith o rwydweithiau cyrff anllywodraethol cenedlaethol o'r UE, Norwy a Thwrci sydd wedi creu cronfa ddata electronig Partneriaeth y Cyrff Anllywodraethol sy'n helpu cyrff anllywodraethol i ganfod partneriaid ledled Ewrop naill ai ar gyfer partneriaeth prosiect neu gydweithrediad rhyngwladol cyffredinol. 

Cyngor Gweithredu Gwirfoddol Cymru (CGGC) – Tîm Trydydd Sector Ewrop (3-SET) 
Caiff gwasanaeth 3-SET Cyngor Gweithredu Gwirfoddol Cymru (CGGC) ei gyllido'n rhannol gan Gronfeydd Strwythurol a Buddsoddi Ewrop i roi cymorth gyda gwybodaeth, cyngor, adnoddau a hyfforddiant i sefydliadau trydydd sector sy’n ceisio cael mynediad i gyllid Ewropeaidd. 

Cyngor Gweithredu Gwirfoddol Cymru (CGGC) – Gwirfoddoli Cymru – Cronfa Ddata Gwirfoddoli Newydd 
Cofrestrwch ar gronfa ddata newydd Gwirfoddoli Cymru i chwilio am gyfleoedd i wirfoddoli yng Nghymru neu i hysbysebu cyfle o'r fath. 

Coed Cadw – Pecynnau Plannu Coed am Ddim 
Coed Cadw yw prif elusen cadwraeth y DU sydd wedi ymrwymo i warchod treftadaeth coetir brodorol y DU. Mae'r ymddiriedolaeth yn ymgyrchu i warchod coetiroedd hynafol, gwella bioamrywiaeth coetiroedd, sicrhau mwy o orchudd coetir brodorol, a gwella dealltwriaeth o goetiroedd a'r mwynhad ohonynt. Mae gan yr ymddiriedolaeth lu o becynnau plannu coed am ddim i weddu i ysgolion, grwpiau ieuenctid a chymunedau ac mae'n cyflenwi'r rhain ddwywaith y flwyddyn, ym mis Mawrth ac ym mis Tachwedd. 

